
10 Shrimaddevibhagavatamahapurane Dashamah Skandhah

10ஶ்ரீமத்³தே³வீபா⁴க³வதமஹாபுராணே த³ஶம: ஸ்கந்த: ⁴

10.1 ப்ரத²மோऽத்⁴யாய: । மநுக்ரு’தம் தே³வீஸ்தவநம் ।
நாரத³ உவாச ।
நாராயண த⁴ராதா⁴ர ஸர்வபாலநகாரண ।
ப⁴வதோதீ³ரிதம் தே³வீசரிதம் பாபநாஶநம் ॥ 1॥
மந்வந்தரேஷு ஸர்வேஷு ஸா தே³வீ யத்ஸ்வரூபிணீ ।
யதா³காரேண குருதே ப்ராது³ர்பா⁴வம் மஹேஶ்வரீ ॥ 2॥
தாந்ந:ஸர்வாந்ஸமாக்²யாஹி தே³வீமாஹாத்ம்யமிஶ்ரிதாந் ।
யதா² ச யேந யேநேஹ பூஜிதா ஸம்ஸ்துதாபி ஹி ॥ 3॥
மநோரதா²ந்பூரயதி ப⁴க்தாநாம் ப⁴க்தவத்ஸலா ।
தந்ந: ஶுபூ⁴ஷமாணாநாம் தே³வீசரிதமுத்தமம் ॥ 4॥
வர்ணயஸ்வ க்ரு’பாஸிந்தோ⁴ யேநாப்நோதி ஸுக²ம் மஹத் ।
ஶ்ரீநாராயண உவாச ।
ஆகர்ணய மஹர்ஷே த்வம் சரிதம் பாபநாஶநம் ॥ 5॥
ப⁴க்தாநாம் ப⁴க்திஜநநம் மஹாஸம்பத்திகாரகம் ।
ஜக³த்³யோநிர்மஹாதேஜா ப்³ரஹ்மா லோகபிதாமஹ: ॥ 6॥
ஆவிராஸீந்நாபி⁴பத்³மாத்³தே³வதே³வஸ்ய சக்ரிண: ।
ஸ சதுர்முக²ஆஸாத்³ய ப்ராது³ர்பா⁴வம் மஹாமதே ॥ 7॥
மநும் ஸ்வாயம்பு⁴வம் நாம ஜநயாமாஸ மாநஸாத் ।
ஸ மாநஸோ மநு: புத்ரோ ப்³ரஹ்மண: பரமேஷ்டி²ந: ॥ 8॥
ஶதரூபாம் ச தத்பத்நீம் ஜஜ்ஞே த⁴ர்மஸ்வரூபிணீம் ।
ஸ மநு:க்ஷீரஸிந்தோ⁴ஶ்ச தீரே பரமபாவநே ॥ 9॥
தே³வீமாராத⁴யாமாஸ மஹாபா⁴க்³யப²லப்ரதா³ம் ।
மூர்திம் ச ம்ரு’ண்மயீம் தஸ்யா விதா⁴ய ப்ரு’தி²வீபதி: ॥ 10॥

உபாஸதே ஸ்ம தாம் தே³வீம் வாக்³ப⁴வம் ஸ ஜபந் ரஹ: ।
நிராஹாரோ ஜிதஶ்வாஸோ நியமவ்ரதகர்ஶித: ॥ 11॥
ஏகபாதே³ந ஸந்திஷ்ட²ந் த⁴ராயாமநிஶம் ஸ்தி²ர: ।
ஶதவர்ஷம் ஜித: காம: க்ரோத⁴ஸ்தேந மஹாத்மநா ॥ 12॥
பே⁴ஜே ஸ்தா²வரதாம் தே³வ்யாஶ்சரணௌ சிந்தயந் ஹ்ரு’தி³ ।
தஸ்ய தத்தபஸா தே³வீ ப்ராது³ர்பூ⁴தா ஜக³ந்மயீ ॥ 13॥
உவாச வசநம் தி³வ்யம் வரம் வரய பூ⁴மிப ।
தத ஆநந்த³ஜநகம் ஶ்ருத்வா வாக்யம் மஹீபதி: ॥ 14॥
வரயாமாஸ தாந் ஹ்ரு’த்ஸ்தா²ந் வராநமரது³ர்லபா⁴ந் ।
மநுருவாச ।
ஜய தே³வி விஶாலாக்ஷி ஜய ஸர்வாந்தரஸ்தி²தே ॥ 15॥
மாந்யே பூஜ்யே ஜக³த்³தா⁴த்ரி ஸர்வமங்க³ளமங்க³ளே ।
த்வத்கடாக்ஷாவலோகேந பத்³மபூ:⁴ ஸ்ரு’ஜதே ஜக³த் ॥ 16॥
வைகுண்ட:² பாலயத்யேவ ஹர:ஸம்ஹரதே க்ஷணாத் ।
ஶசீபதிஸ்த்ரிலோக்யாஶ்ச ஶாஸகோ ப⁴வதா³ஜ்ஞயா ॥ 17॥
ப்ராணிந: ஶிக்ஷயத்யேவ த³ண்டே³ந ச பரேதராட் ।
யாத³ஸாமதி⁴ப: பாஶீ பாலநம் மாத்³ரு’ஶாமபி ॥ 18॥
குருதே ஸ குபே³ரோऽபி நிதீ⁴நாம் பதிரவ்யய: ।
ஹுதபு⁴ங்நைர்ரு’தோ வாயுரீஶாந: ஶேஷ ஏவ ச ॥ 19॥
த்வத³ம்ஶஸம்ப⁴வா ஏவ த்வச்ச²க்திபரிப்³ரு’ம்ஹிதா: ।
அதா²பி யதி³ மே தே³வி வரோ தே³யோऽஸ்தி ஸாம்ப்ரதம் ॥ 20॥
ததா³ ப்ரஹ்வா:ஸர்க³கார்யே விக்⁴நா நஶ்யந்து மே ஶிவே ।
வாக்³ப⁴வஸ்யாபி மந்த்ரஸ்ய யே கேசிது³பஸேவிந: ॥ 21॥
தேஷாம் ஸித்³தி:⁴ ஸத்வராபி கார்யாணாம் ஜாயதாமபி ।
யே ஸம்வாத³மிமம் தே³வி பட²ந்தி ஶ்ராவயந்தி ச ॥ 22॥
தேஷாம் லோகே பு⁴க்திமுக்தீ ஸுலபே⁴ ப⁴வதாம் ஶிவே ।
ஜாதிஸ்மரத்வம் ப⁴வது வக்த்ரு’த்வம் ஸௌஷ்ட²வம் ததா² ॥ 23॥
ஜ்ஞாநஸித்³தி: ⁴ கர்மமார்க³ஸம்ஸித்³தி⁴ரபி சாஸ்து ஹி ।

10ஶ்ரீமத்³தே³வீபா⁴க³வதமஹாபுராணே த³ஶம: ஸ்கந்த:⁴

புத்ரபௌத்ரஸம்ரு’த்³தி⁴ஶ்ச ஜாயேதி³த்யேவ மே வச: ॥ 24॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
த³ஶமஸ்கந்தே⁴ மநுக்ரு’தம் தே³வீஸ்தவநம் நாம ப்ரத²மோऽத்⁴யாய: ॥ 10.1॥

10.2 த்³விதீயோऽத்⁴யாய: । விந்த்⁴யோபாக்²யாநவர்ணநம் ।
ஶ்ரீதே³வ்யுவாச ।
பூ⁴மிபால மஹாபா³ஹோ ஸர்வமேதத்³ப⁴விஷ்யதி ।
யத்த்வயா ப்ரார்தி²தம் தத்தே த³தா³மி மநுஜாதி⁴ப ॥ 1॥
அஹம் ப்ரஸந்நா தை³த்யேந்த்³ரநாஶநாமோக⁴விக்ரமா ।
வாக்³ப⁴வஸ்ய ஜபேநைவ தபஸா தே ஸுநிஶ்சிதம் ॥ 2॥
ராஜ்யம் நிஷ்கண்டகம் தேऽஸ்து புத்ரா வம்ஶகரா அபி ।
மயி ப⁴க்திர்த்³ரு’டா⁴ வத்ஸ மோக்ஷாந்தே ஸத்பதே³ ப⁴வேத் ॥ 3॥
ஏவம் வராந்மஹாதே³வீ தஸ்மை த³த்த்வா மஹாத்மநே ।
பஶ்யதஸ்து மநோரேவ ஜகா³ம விந்த்⁴யபர்வதம் ॥ 4॥
யோऽஸௌ விந்த்⁴யாசலோ ருத்³த: ⁴ கும்போ⁴த்³ப⁴வமஹர்ஷிணா ।
பா⁴நுமார்கா³வரோதா⁴ர்த²ம் ப்ரவ்ரு’த்தோ க³க³நம் ஸ்ப்ரு’ஶந் ॥ 5॥
ஸா விந்த்⁴யவாஸிநீ விஷ்ணோரநுஜா வரதே³ஶ்வரீ ।
ப³பூ⁴வ பூஜ்யா லோகாநாம் ஸர்வேஷாம் முநிஸத்தம ॥ 6॥
ரு’ஷய ஊசு: ।
கோऽஸௌ விந்த்⁴யாசல:ஸூத கிமர்த²ம் க³க³நம் ஸ்ப்ரு’ஶந் ।
பா⁴நுமார்கா³வரோத⁴ம் ச கிமர்த²ம் க்ரு’தவாநஸௌ ॥ 7॥
கத²ம் ச மைத்ராவருணி: பர்வதம் தம் மஹோந்நதம் ।
ப்ரக்ரு’திஸ்த²ம் சகாரேதி ஸர்வம் விஸ்தரதோ வத³ ॥ 8॥
ந ஹி த்ரு’ப்யாமஹே ஸாதோ⁴ த்வதா³ஸ்யக³லிதாம்ரு’தம் ।
தே³வ்யாஶ்சரித்ரரூபாக்²யம் பீத்வா த்ரு’ஷ்ணா ப்ரவர்த⁴தே ॥ 9॥
ஸூத உவாச ।
ஆஸீத்³விந்த்⁴யாசலோ நாம மாந்ய:ஸர்வத⁴ராப்⁴ரு’தாம் ।
மஹாவநஸமூஹாட்⁴யோ மஹாபாத³பஸம்வ்ரு’த: ॥ 10॥

ஸுபுஷ்பிதைரநேகைஶ்ச லதாகு³ல்மைஸ்து ஸம்வ்ரு’த: ।
ம்ரு’கா³ வராஹா மஹிஷா வ்யாக்⁴ரா: ஶார்தூ³லகா அபி ॥ 11॥
வாநரா: ஶஶகா ரு’க்ஷா: ஶ‍்ரு’கா³லாஶ்ச ஸமந்தத: ।
விசரந்தி ஸதா³ஹ்ரு’ஷ்டா புஷ்டா ஏவ மஹோத்³யமா: ॥ 12॥
நதீ³நத³ஜலாக்ராந்தோ தே³வக³ந்த⁴ர்வகிந்நரை: ।
அப்ஸரோபி: ⁴ கிம்புருஷை:ஸர்வகாமப²லத்³ருமை: ॥ 13॥
ஏதாத்³ரு’ஶே விந்த்⁴யநகே³ கதா³சித்பர்யடந் மஹீம் ।
தே³வர்ஷி: பரமப்ரீதோ ஜகா³ம ஸ்வேச்ச²யா முநி: ॥ 14॥
தம் த்³ரு’ஷ்ட்வா ஸ நகோ³ மங்க்ஷு தூர்ணமுத்தா²ய ஸம்ப்⁴ரமாத் ।
பாத்³யமர்க்⁴யம் ததா² த³த்த்வா வராஸநமதா²ர்பயத் ॥ 15॥
ஸுகோ²பவிஷ்டம் தே³வர்ஷிம் ப்ரஸந்நம் நக³ஊசிவாந் ।
விந்த்⁴ய உவாச ।
தே³வர்ஷே கத்²யதாம் ஜாத ஆக³ம:குத உத்தம: ॥ 16॥
தவாக³மநதோ ஜாதமநர்க்⁴யம் மம மந்தி³ரம் ।
தவ சங்க்ரமணம் தே³வாப⁴யார்த²ம் ஹி யதா² ரவே: ॥ 17॥
அபூர்வம் யந்மநோவ்ரு’த்தம் தத்³ ப்³ரூஹி மம நாரத³ ।
நாரத³ உவாச ।
மமாக³மநமிந்த்³ராரே ஜாதம் ஸ்வர்ணகி³ரேரத² ॥ 18॥
தத்ர த்³ரு’ஷ்டா மயா லோகா: ஶக்ராக்³நியமபாஶிநாம் ।
ஸர்வேஷாம் லோகபாலாநாம் ப⁴வநாநி ஸமந்தத: ॥ 19॥
மயா த்³ரு’ஷ்டாநி விந்த்⁴யாக³ நாநாபோ⁴க³ப்ரதா³நி ச ।
இதி சோக்த்வா ப்³ரஹ்மயோநி: புநருச்ச்²வாஸமாவிஶத் ॥ 20॥
உச்ச்²வஸந்தம் முநிம் த்³ரு’ஷ்ட்வா புந: பப்ரச்ச²ஶைலராட் ।
உச்ச்²வாஸகாரணம் கிம் தத்³ ப்³ரூஹி தே³வரு’ஷே மம ॥ 21॥
இத்யாகர்ண்ய நக³ஸ்யோக்தம் தே³வர்ஷிரமிதத்³யுதி: ।
அப்³ரவீச்ச்²ரூயதாம் வத்ஸ மமோச்ச்²வாஸஸ்ய காரணம் ॥ 22॥
கௌ³ரீகு³ருஸ்து ஹிமவாஞ்சி²வஸ்ய ஶ்வஶுர: கில ।
ஸம்ப³ந்தி⁴த்வாத்பஶுபதே: பூஜ்ய ஆஸீத்க்ஷமாப்⁴ரு’தாம் ॥ 23॥

ஏவமேவ ச கைலாஸ: ஶிவஸ்யாவஸத:² ப்ரபு: ⁴ ।
பூஜ்ய: ப்ரு’த்²வீப்⁴ரு’தாம் ஜாதோ லோகே பாபௌக⁴தா³ரண: ॥ 24॥
நிஷத: ⁴ பர்வதோ நீலோ க³ந்த⁴மாத³ந ஏவ ச ।
பூஜ்யா:ஸ்வஸ்தா²நமாஸாத்³ய ஸர்வ ஏவ க்ஷமாப்⁴ரு’த: ॥ 25॥
யம் பர்யேதி ச விஶ்வாத்மா ஸஹஸ்ரகிரண:ஸ்வராட் ।
ஸக்³ரஹர்க்ஷக³ணோபேத: ஸோऽயம் கநகபர்வத: ॥ 26॥
ஆத்மாநம் மநுதே ஶ்ரேஷ்ட²ம் வரிஷ்ட²ம் ச த⁴ராப்⁴ரு’தாம் ।
ஸர்வேஷாமஹமேவாக்³ர்யோ நாஸ்தி லோகேஷு மத்ஸம: ॥ 27॥
ஏவம்மாநாபி⁴மாநம் தம் ஸ்ம்ரு’த்வோச்ச்²வாஸோ மயோஜ்ஜி²த: ।
அஸ்து நைதாவதா க்ரு’த்யம் தபோப³லவதாம் நக³ ।
ப்ரஸங்க³தோ மயோக்தம் தே க³மிஷ்யாமி நிஜம் க்³ரு’ஹம் ॥ 28॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
த³ஶமஸ்கந்தே⁴ விந்த்⁴யோபாக்²யாநவர்ணநம் நாம த்³விதீயோऽத்⁴யாய: ॥ 10.2॥

10.3 த்ரு’தீயோऽத்⁴யாய: । தே³வீமாஹாத்ம்யே விந்த்⁴யோபாக்²யாநவர்ணநம் ।
ஸூத உவாச ।
ஏவம் ஸமுபதி³ஶ்யாயம் தே³வர்ஷி: பரம:ஸ்வராட் ।
ஜகா³ம ப்³ரஹ்மணோ லோகம் ஸ்வைரசாரீ மஹாமுநி: ॥ 1॥
க³தே முநிவரே விந்த்⁴யஶ்சிந்தாம் லேபே⁴ऽநபாயிநீம் ।
நைவ ஶாந்திம் ஸ லேபே⁴ ச ஸதா³ந்த:க்ரு’தஶோசந: ॥ 2॥
கத²ம் கிம் த்வத்ர மே கார்யம் கத²ம் மேரும் ஜயாம்யஹம் ।
நைவ ஶாந்திம் லபே⁴ நாபி ஸ்வாஸ்த்²யம் மே மாநஸே ப⁴வேத் ॥ 3॥
(தி⁴கு³த்ஸாஹம் ச மாநம் ச தி⁴ங்மே கீர்திம் ச தி⁴க்குலம்)
தி⁴க்³ப³லம் மே பௌருஷம் தி⁴க் ஸ்ம்ரு’தம் பூர்வைர்மஹாத்மபி: ⁴ ।
ஏவம் சிந்தயமாநஸ்ய விந்த்⁴யஸ்ய மநஸி ஸ்பு²டம் ॥ 4॥
ப்ராது³ர்பூ⁴தா மதி: கார்யே கர்தவ்யே தோ³ஷகாரிணீ ।
மேருப்ரத³க்ஷிணாம் குர்வந்நித்யமேவ தி³வாகர: ॥ 5॥
ஸக்³ரஹர்க்ஷக³ணோபேத:ஸதா³ த்³ரு’ப்யத்யயம் நக:³ ।

தஸ்ய மார்க³ஸ்ய ஸம்ரோத⁴ம் கரிஷ்யாமி நிஜை: கரை: ॥ 6॥
ததா³ நிருத்³தோ⁴ த்³யுமணி: பரிக்ராமேத்கத²ம் நக³ம் ।
ஏவம் மார்கே³ நிருத்³தே⁴ து மயா தி³நகரஸ்ய ச ॥ 7॥
ப⁴க்³நத³ர்போ தி³வ்யநகோ³ ப⁴விஷ்யதி விநிஶ்சயம் ।
ஏவம் நிஶ்சித்ய விந்த்⁴யாத்³ரி: க²ம் ஸ்ப்ரு’ஶந் வவ்ரு’தே⁴ பு⁴ஜை: ॥ 8॥
மஹோந்நதை: ஶ‍்ரு’ங்க³வரை:ஸர்வம் வ்யாப்ய வ்யவஸ்தி²த: ।
கதோ³தே³ஷ்யதி பா⁴ஸ்வாம்ஸ்தம் ரோத⁴யிஷ்யாம்யஹம் கதா³ ॥ 9॥
ஏவம் ஸஞ்சிந்தயாநஸ்ய ஸா வ்யதீயாய ஶர்வரீ ।
ப்ரபா⁴தம் விமலம் ஜஜ்ஞே தி³ஶோ விதிமிரா: கரை: ॥ 10॥
குர்வந்ஸ நிர்க³தோ பா⁴நுருத³யாயோத³யே கி³ரௌ ।
ப்ரகாஶதே ஸ்ம விமலம் நபோ⁴ பா⁴நுகரை: ஶுபை: ⁴ ॥ 11॥
விகாஸம் நலிநீ பே⁴ஜே மீலநம் ச குமுத்³வதீ ।
ஸ்வாநி கார்யாணி ஸர்வே ச லோகா:ஸமுபதஸ்தி²ரே ॥ 12॥
ஹவ்யம் கவ்யம் பூ⁴தப³லிம் தே³வாநாம் ச ப்ரவர்த⁴யந் ।
ப்ராஹ்ணாபராஹ்ணமத்⁴யாஹ்நவிபா⁴கே³ந த்விஷாம் பதி: ॥ 13॥
ஏவம் ப்ராசீம் ததா²க்³நேயீம் ஸமாஶ்வாஸ்ய வியோகி³நீம் ।
ஜ்வலந்தீம் சிரகாலீநவிரஹாதி³வ காமிநீம் ॥ 14॥
பா⁴ஸ்கரோऽத² க்ரு’ஶாநோஶ்ச தி³ஶம் நூநம் விஹாய ச ।
யாம்யாம் க³ந்தும் ததஸ்தூர்ணம் ப்ரதஸ்தே² கமலாகர: ॥ 15॥
ந ஶஶாகாக்³ரதோ க³ந்தும் ததோऽநூருர்வ்யஜிஜ்ஞபத் ।
அநூருருவாச ।
பா⁴நோ மாநோந்நதோ விந்த்⁴யோ நிருத்⁴ய க³க³நம் ஸ்தி²த: ॥ 16॥
ஸ்பர்த⁴தே மேருணா ப்ரேப்ஸுஸ்த்வத்³த³த்தாம் ச ப்ரத³க்ஷிணாம் ।
ஸூத உவாச ।
அநூருவாக்யமாகர்ண்ய ஸவிதா ஹ்யாஸ சிந்தயந் ॥ 17॥
அஹோ க³க³நமார்கோ³ऽபி ருத்⁴யதே சாதிவிஸ்மய: ।
ப்ராய: ஶூரோ ந கிம் குர்யாது³த்பதே² வர்த்மநி ஸ்தி²த: ॥ 18॥
நிருத்³தோ⁴ நோ வாஜிமார்கோ³தை³வம் ஹி ப³லவத்தரம் ।

ராஹுபா³ஹுக்³ரஹவ்யக்³ரோ ய:க்ஷணம் நாவதிஷ்ட²தே ॥ 19॥
ஸ சிரம் ருத்³த⁴மார்கோ³ऽபி கிம் கரோதி விதி⁴ர்ப³லீ ।
ஏவம் ச மார்கே³ஸம்ருத்³தே⁴ லோகா:ஸர்வே ச ஸேஶ்வரா: ॥ 20॥
நாந்வவிந்த³ந்த ஶரணம் கர்தவ்யம் நாந்வபத்³யத ।
சித்ரகு³ப்தாத³ய:ஸர்வே காலம் ஜாநந்தி ஸூர்யத: ॥ 21॥
ஸம்ருத்³தோ⁴ விந்த்⁴யகி³ரிணா அஹோ தை³வவிபர்யய: ।
யதா³ நிருத்³த: ⁴ ஸவிதா கி³ரிணா ஸ்பர்த⁴யா ததா³ ॥ 22॥
நஷ்ட:ஸ்வாஹாஸ்வதா⁴காரோ நஷ்டப்ராயமபூ⁴ஜ்ஜக³த் ।
ஏவம் ச பாஶ்சிமா லோகா தா³க்ஷிணாத்யாஸ்ததை²வ ச ॥ 23॥
நித்³ராமீலிதசக்ஷுஷ்கா நிஶாமேவ ப்ரபேதி³ரே ।
ப்ராஞ்சஸ்ததோ²த்தராஹாஶ்ச தீக்ஷ்ணதாபப்ரதாபிதா: ॥ 24॥
ம்ரு’தா நஷ்டாஶ்ச ப⁴க்³நாஶ்ச விநாஶமப⁴ஜந் ப்ரஜா: ।
ஹாஹாபூ⁴தம் ஜக³த்ஸர்வம் ஸ்வதா⁴கவ்யவிவர்ஜிதம் ।
தே³வா: ஸேந்த்³ரா:ஸமுத்³விக்³நா: கிம் குர்ம இதிவாதி³ந: ॥ 25॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
த³ஶமஸ்கந்தே⁴ தே³வீமாஹாத்ம்யே விந்த்⁴யோபாக்²யாநவர்ணநம் நாம த்ரு’தீயோऽத்⁴யாய:
॥ 10.3॥

10.4 சதுர்தோ²ऽத்⁴யாய: । ருத்³ரப்ரார்த²நம் ।
ஸூத உவாச ।
தத:ஸர்வே ஸுரக³ணா மஹேந்த்³ரப்ரமுகா²ஸ்ததா³ ।
பத்³மயோநிம் புரஸ்க்ரு’த்ய ருத்³ரம் ஶரணமந்வயு: ॥ 1॥
உபதஸ்து:² ப்ரணதிபி: ⁴ ஸ்தோத்ரைஶ்சாருவிபூ⁴திபி: ⁴ ।
தே³வதே³வம் கி³ரிஶயம் ஶஶிலோலிதஶேக²ரம் ॥ 2॥
தே³வவா ஊசு: ।
ஜய தே³வ க³ணாத்⁴யக்ஷ உமாலாலிதபங்கஜ ।
அஷ்டஸித்³தி⁴விபூ⁴தீநாம் தா³த்ரே ப⁴க்தஜநாய தே ॥ 3॥
மஹாமாயாவிலஸிதஸ்தா²நாய பரமாத்மநே ।

வ்ரு’ஷாங்காயாமரேஶாய கைலாஸஸ்தி²திஶாலிநே ॥ 4॥
அஹிர்பு³த்⁴ந்யாய மாந்யாய மநவே மாநதா³யிநே ।
அஜாய ப³ஹுரூபாய ஸ்வாத்மாராமாய ஶம்ப⁴வே ॥ 5॥
க³ணநாதா²ய தே³வாய கி³ரிஶாய நமோऽஸ்து தே ।
மஹாவிபூ⁴திதா³த்ரே தே மஹாவிஷ்ணுஸ்துதாய ச ॥ 6॥
விஷ்ணுஹ்ரு’த்கஞ்ஜவாஸாய மஹாயோக³ரதாய ச ।
யோக³க³ம்யாய யோகா³ய யோகி³நாம் பதயே நம: ॥ 7॥
யோகீ³ஶாய நமஸ்துப்⁴யம் யோகா³நாம் ப²லதா³யிநே ।
தீ³நதா³நபராயாபி த³யாஸாக³ரமூர்தயே ॥ 8॥
ஆர்திப்ரஶமநாயோக்³ரவீர்யாய கு³ணமூர்தயே ।
வ்ரு’ஷத்⁴வஜாய காலாய காலகாலாய தே நம: ॥ 9॥
ஸூத உவாச ।
ஏவம் ஸ்துத:ஸ தே³வேஶோ யஜ்ஞபு⁴க்³பி⁴ர்வ்ரு’ஷத்⁴வஜ: ।
ப்ராஹ க³ம்பீ⁴ரயா வாசா ப்ரஹஸந்விபு³த⁴ர்ஷபா⁴ந் ॥ 10॥
ஶ்ரீப⁴க³வாநுவாச ।
ப்ரஸந்நோऽஹம் தி³விஷத:³ஸ்தோத்ரேணோத்தமபூருஷா: ।
மநோரத²ம் பூரயாமி ஸர்வேஷாம் தே³வதர்ஷபா:⁴ ॥ 11॥
தே³வா ஊசு: ।
ஸர்வதே³வேஶ கி³ரிஶ ஶஶிமௌலிவிராஜித ।
ஆர்தாநாம் ஶங்கரஸ்த்வம் ச ஶம் விதே⁴ஹி மஹாப³ல ॥ 12॥
பர்வதோ விந்த்⁴யநாமாஸ்தி மேருத்³வேஷ்டா மஹோந்நத: ।
பா⁴நுமார்க³நிரோத்³தா⁴ ஹி ஸர்வேஷாம் து:³க²தோ³ऽநக⁴ ॥ 13॥
தத³வ்ரு’த்³தி⁴ம் ஸ்தம்ப⁴யேஶாந ஸர்வகல்யாணக்ரு’த்³ப⁴வ ।
பா⁴நுஸஞ்சாரரோதே⁴ந காலஜ்ஞாநம் கத²ம் ப⁴வேத் ॥ 14॥
நஷ்டே ஸ்வாஹாஸ்வதா⁴காரே லோகே க: ஶரணம் ப⁴வேத் ।
அஸ்மாகம் ச ப⁴யார்தாநாம் ப⁴வாநேவ ஹி த்³ரு’ஶ்யதே ॥ 15॥
து:³க²நாஶகரோ தே³வ ப்ரஸீத³ கி³ரிஜாபதே ।
ஶ்ரீஶிவ உவாச ।

நாஸ்மாகம் ஶக்திரஸ்தீஹ தத்³வ்ரு’த்³தி⁴ஸ்தம்ப⁴நே ஸுரா: ॥ 16॥
இமமேவம் வதி³ஷ்யாமோ ப⁴க³வந்தம் ரமாத⁴வம் ।
ஸோऽஸ்மாகம் ப்ரபு⁴ராத்மா ச பூஜ்ய: காரணரூபத்⁴ரு’க் ॥ 17॥
கோ³விந்தோ³ ப⁴க³வாந்விஷ்ணு:ஸர்வகாரணகாரண: ।
தம் க³த்வா கத²யிஷ்யாம:ஸ து:³கா²ந்தோ ப⁴விஷ்யதி ॥ 18॥
இத்யேவமாகர்ண்ய கி³ரீஶபா⁴ஷிதம்
தே³வாஶ்ச ஸேந்த்³ரா:ஸபயோஜஸம்ப⁴வா: ।
ருத்³ரம் புரஸ்க்ரு’த்ய ச வேபமாநா
வைகுண்ட²லோகம் ப்ரதிஜக்³முரஞ்ஜஸா ॥ 19॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
த³ஶமஸ்கந்தே⁴ ருத்³ரப்ரார்த²நம் நாம சதுர்தோ²ऽத்⁴யாய: ॥ 10.4॥

10.5 பஞ்சமோऽத்⁴யாய: । ஶ்ரீவிஷ்ணுநா தே³வேப்⁴யோ வரப்ரதா³நம் ।
ஸூத உவாச ।
தே க³த்வா தே³வதே³வேஶம் ரமாநாத²ம் ஜக³த்³கு³ரும் ।
விஷ்ணும் கமலபத்ராக்ஷம் த³த்³ரு’ஶு: ப்ரப⁴யாந்விதம் ॥ 1॥
ஸ்தோத்ரேண துஷ்டுவுர்ப⁴க்த்யா க³த்³க³த³ஸ்வரஸத்க்ரு’தா: ।
தே³வா ஊசு: ।
ஜய விஷ்ணோ ரமேஶாத்³ய மஹாபுருஷ பூர்வஜ ॥ 2॥
தை³த்யாரே காமஜநக ஸர்வகாமப²லப்ரத³ ।
மஹாவராஹ கோ³விந்த³ மஹாயஜ்ஞஸ்வரூபக ॥ 3॥
மஹாவிஷ்ணோ த்⁴ருவேஶாத்³ய ஜக³து³த்பத்திகாரண ।
மத்ஸ்யாவதாரே வேதா³நாமுத்³தா⁴ராதா⁴ரரூபக ॥ 4॥
ஸத்யவ்ரத த⁴ராதீ⁴ஶ மத்ஸ்யரூபாய தே நம: ।
ஜயாகூபார தை³த்யாரே ஸுரகார்யஸமர்பக ॥ 5॥
அம்ரு’தாப்திகரேஶாந கூர்மரூபாய தே நம: ।
ஜயாதி³தை³த்யநாஶார்த²மாதி³ஸூகரரூபத்⁴ரு’க் ॥ 6॥
மஹ்யுத்³தா⁴ரக்ரு’தோத்³யோக³கோலரூபாய தே நம: ।

10ஶ்ரீமத்³தே³வீபா⁴க³வதமஹாபுராணே த³ஶம: ஸ்கந்த:⁴

நாரஸிம்ஹம் வபு: க்ரு’த்வா மஹாதை³த்யம் த³தா³ர ய: ॥ 7॥
கரஜைர்வரத்³ரு’ப்தாங்க³ம் தஸ்மை ந்ரு’ஹரயே நம: ।
வாமநம் ரூபமாஸ்தா²ய த்ரைலோக்யைஶ்வர்யமோஹிதம் ॥ 8॥
ப³லிம் ஸஞ்ச²லயாமாஸ தஸ்மை வாமநரூபிணே ।
து³ஷ்டக்ஷத்ரவிநாஶாய ஸஹஸ்ரகரஶத்ரவே ॥ 9॥
ரேணுகாக³ர்ப⁴ஜாதாய ஜாமத³க்³ந்யாய தே நம: ।
து³ஷ்டராக்ஷஸபௌலஸ்த்யஶிரஶ்சே²த³படீயஸே ॥ 10॥
ஶ்ரீமத்³தா³ஶரதே² துப்⁴யம் நமோऽநந்தக்ரமாய ச ।
கம்ஸது³ர்யோத⁴நாத்³யைஶ்ச தை³த்யை: ப்ரு’த்²வீஶலாஞ்ச²நை: ॥ 11॥
பா⁴ராக்ராந்தாம் மஹீம் யோऽஸாவுஜ்ஜஹார மஹாவிபு: ⁴ ।
த⁴ர்மம் ஸம்ஸ்தா²பயாமாஸ பாபம் க்ரு’த்வா ஸுதூ³ரத: ॥ 12॥
தஸ்மை க்ரு’ஷ்ணாய தே³வாய நமோऽஸ்து ப³ஹுதா⁴ விபோ⁴ ।
து³ஷ்டயஜ்ஞவிகா⁴தாய பஶுஹிம்ஸாநிவ்ரு’த்தயே ॥ 13॥
பௌ³த்³த⁴ரூபம் த³தௌ⁴ யோऽஸௌ தஸ்மை தே³வாய தே நம: ।
ம்லேச்ச²ப்ராயேऽகி²லே லோகே து³ஷ்டராஜந்யபீடி³தே ॥ 14॥
கல்கிரூபம் ஸமாத³த்⁴யௌ தே³வதே³வாய தே நம: ।
த³ஶாவதாராஸ்தே தே³வ ப⁴க்தாநாம் ரக்ஷணாய வை ॥ 15॥
து³ஷ்டதை³த்யவிகா⁴தாய தஸ்மாத்த்வம் ஸர்வது:³க²ஹ்ரு’த் ।
ஜய ப⁴க்தார்திநாஶாய த்⁴ரு’தம் நாரீஜலாத்மஸு ॥ 16॥
ரூபம் யேந த்வயா தே³வ கோऽந்யஸ்த்வத்தோ த³யாநிதி: ⁴ ।
இத்யேவம் தே³வதே³வேஶம் ஸ்துத்வா ஶ்ரீபீதவாஸஸம் ॥ 17॥
ப்ரணேமுர்ப⁴க்திஸஹிதா:ஸாஷ்டாங்க³ம் விபு³த⁴ர்ஷபா: ⁴ ।
தேஷாம் ஸ்தவம் ஸமாகர்ண்ய தே³வ:ஶ்ரீபுருஷோத்தம: ॥ 18॥
உவாச விபு³தா⁴ந்ஸர்வாந் ஹர்ஷயச்ச்²ரீக³தா³த⁴ர: ।
ஶ்ரீப⁴க³வாநுவாச -

ப்ரஸந்நோऽஸ்மி ஸ்தவேநாஹம் தே³வாஸ்தாபம் விமுஞ்சத² ॥ 19॥
ப⁴வதாம் நாஶயிஷ்யாமி து:³க²ம் பரமது:³ஸஹம் ।
வ்ரு’ணுத்⁴வம் ச வரம் மத்தோ தே³வா: பரமது³ர்லப⁴ம் ॥ 20॥

10ஶ்ரீமத்³தே³வீபா⁴க³வதமஹாபுராணே த³ஶம: ஸ்கந்த:⁴

த³தா³மி பரமப்ரீத:ஸ்தவஸ்யாஸ்ய ப்ரஸாத³த: ।
ய ஏதத்பட²தே ஸ்தோத்ரம் கல்ய உத்தா²ய மாநவ: ॥ 21॥
மயி ப⁴க்திம் பராம் க்ரு’த்வா ந தம் ஶோக:ஸ்ப்ரு’ஶேத்கதா³ ।
அலக்ஷ்மீ: காலகர்ணீ ச நாக்ராமேத்தத்³க்³ரு’ஹம் ஸுரா: ॥ 22॥
நோபஸர்கா³ ந வேதாலா ந க்³ரஹா ப்³ரஹ்மராக்ஷஸா: ।
ந ரோகா³ வாதிகா:பைத்தா: ஶ்லேஷ்மஸம்ப⁴விநஸ்ததா² ॥ 23॥
நாகாலமரணம் தஸ்ய கதா³பி ச ப⁴விஷ்யதி ।
ஸந்ததிஶ்சிரகாலஸ்தா² போ⁴கா:³ஸர்வே ஸுகா²த³ய: ॥ 24॥
ஸம்ப⁴விஷ்யந்தி தந்மர்த்யக்³ரு’ஹே ய:ஸ்தோத்ரபாட²க: ।
கிம் புநர்ப³ஹுநோக்தேந ஸ்தோத்ரம் ஸர்வார்த²ஸாத⁴கம் ॥ 25॥
ஏதஸ்ய பட²நாந்ரூ’ணாம் பு⁴க்திமுக்தீ ந தூ³ரத: ।
தே³வா ப⁴வத்ஸு யத்³து:³க²ம் கத்²யதாம் தத³ஸம்ஶயம் ॥ 26॥
நாஶயாமி ந ஸந்தே³ஹஶ்சாத்ர கார்யோऽணுரேவ ச ।
ஏவம் ஶ்ரீப⁴க³வத்³வாக்யம் ஶ்ருத்வா ஸர்வே தி³வௌகஸ: ।
ப்ரஸந்நமநஸ:ஸர்வே புநரூசுர்வ்ரு’ஷாகபிம் ॥ 27॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
த³ஶமஸ்கந்தே⁴ ஶ்ரீவிஷ்ணுநா தே³வேப்⁴யோ வரப்ரதா³நம் நாம பஞ்சமோऽத்⁴யாய: ॥
10.5॥

10.6ஷஷ்டோ²ऽத்⁴யாய: । அக³ஸ்த்யாஶ்வாஸநவர்ணநம் ।
ஸூத உவாச ।
ஶ்ரீஶஸ்ய வசநாத்³தே³வா:ஸந்துஷ்டா:ஸர்வ ஏவ ஹி ।
ப்ரஸந்நமநஸோ பூ⁴த்வா புநரேநம் ஸமூசிரே ॥ 1॥
தே³வா ஊசு: ।
தே³வதே³வ மஹாவிஷ்ணோ ஸ்ரு’ஷ்டிஸ்தி²த்யந்தகாரண ।
விஷ்ணோ விந்த்⁴யநகோ³ऽர்கஸ்ய மார்க³ரோத⁴ம் கரோதி ஹி ॥ 2॥
தேந பா⁴நுவிரோதே⁴ந ஸர்வ ஏவ மஹாவிபோ⁴ ।

devIbhAgavatam10.pdf 11



10ஶ்ரீமத்³தே³வீபா⁴க³வதமஹாபுராணே த³ஶம: ஸ்கந்த:⁴

அலப்³த⁴போ⁴க³பா⁴கா³ஹி கிம் குர்ம:குத்ர யாம ஹி ॥ 3॥
ஶ்ரீப⁴க³வாநுவாச ।
யா கர்த்ரீ ஸர்வஜக³தாமாத்³யா ச குலவர்த⁴நீ ।
தே³வீ ப⁴க³வதீ தஸ்யா: பூஜக: பரமத்³யுதி: ॥ 4॥
அக³ஸ்த்யோ முநிவர்யோऽஸௌ வாராணஸ்யாம் ஸமாஸதே ।
தத்தேஜோவஞ்சகோऽக³ஸ்த்யோ ப⁴விஷ்யதி ஸுரோத்தமா: ॥ 5॥
தம் ப்ரஸாத்³ய த்³விஜவரமக³ஸ்த்யம் பரமௌஜஸம் ।
யாசத்⁴வம் விபு³தா:⁴ காஶீம் க³த்வா நி:ஶ்ரேயஸ: பதீ³ம் ॥ 6॥
ஸூத உவாச ।
ஏவம் ஸமுபதி³ஷ்டாஸ்தே விஷ்ணுநா விபு³தோ⁴த்தமா: ।
ப்ரதீதா: ப்ரணதா:ஸர்வே ஜக்³முர்வாராணஸீம் புரீம் ॥ 7॥
க்ஷணேந விபு³த⁴ஶ்ரேஷ்டா² க³த்வா காஶீபுரீம் ஶுபா⁴ம் ।
மணிகர்ணீம் ஸமாப்லுத்ய ஸசைலம் ப⁴க்திஸம்யுதா: ॥ 8॥
ஸந்தர்ப்ய தே³வாம்ஶ்ச பித்ரூ’ந்த³த்த்வா தா³நம் விதா⁴நத: ।
ஆக³த்ய முநிவர்யஸ்ய சாஶ்ரமம் பரமம் மஹத் ॥ 9॥
ப்ரஶாந்தஶ்வாபதா³கீர்ணம் நாநாபாத³பஸங்குலம் ।
மயூரை:ஸாரஸைர்ஹம்ஸைஶ்சக்ரவாகைருபாஶ்ரிதம் ॥ 10॥
மஹாவராஹை: கோலைஶ்ச வ்யாக்⁴ரை: ஶார்தூ³லகைரபி ।
ம்ரு’கை³ ருருபி⁴ரத்யர்த²ம் க²ட்³கை:³ ஶரப⁴கைரபி ॥ 11॥
ஸமாஶ்ரிதம் பரமயா லக்ஷ்ம்யா முநிவரம் ததா³ ।
த³ண்ட³வத்பதிதா:ஸர்வே ப்ரணேமுஶ்ச புந: புந: ॥ 12॥
தே³வா ஊசு: ।
ஜய த்³விஜக³ணாதீ⁴ஶ மாந்ய பூஜ்ய த⁴ராஸுர ।
வாதாபீப³லநாஶாய நமஸ்தே கும்ப⁴யோநயே ॥ 13॥
லோபாமுத்³ராபதே ஶ்ரீமந்மித்ராவருணஸம்ப⁴வ ।
ஸர்வவித்³யாநிதே⁴ऽக³ஸ்த்ய ஶாஸ்த்ரயோநே நமோऽஸ்து தே ॥ 14॥
யஸ்யோத³யே ப்ரஸந்நாநி ப⁴வந்த்யுஜ்ஜ்வலபா⁴ஞ்ஜ்யபி ।
தோயாநி தோயராஶீநாம் தஸ்மை துப்⁴யம் நமோऽஸ்து தே ॥ 15॥

காஶபுஷ்பவிகாஸாய லங்காவாஸப்ரியாய ச ।
ஜடாமண்ட³லயுக்தாய ஸஶிஷ்யாய நமோऽஸ்து தே ॥ 16॥
ஜய ஸர்வாமரஸ்தவ்ய கு³ணராஶே மஹாமுநே ।
வரிஷ்டா²ய ச பூஜ்யாய ஸஸ்த்ரீகாய நமோऽஸ்து தே ॥ 17॥
ப்ரஸாத:³ க்ரியதாம் ஸ்வாமிந் வயம் த்வாம் ஶரணம் க³தா: ।
து³ஸ்தராச்சை²லஜாத்³து:³கா²த்பீடி³தா: பரமத்³யுதே ॥ 18॥
இத்யேவம் ஸம்ஸ்துதோऽக³ஸ்த்யோ முநி: பரமதா⁴ர்மிக: ।
ப்ராஹ ப்ரஸந்நயா வாசா விஹஸந் த்³விஜஸத்தம: ॥ 19॥
முநிருவாச ।
ப⁴வந்த: பரமஶ்ரேஷ்டா² தே³வாஸ்த்ரிபு⁴வநேஶ்வரா: ।
லோகபாலா மஹாத்மாநோ நிக்³ரஹாநுக்³ரஹக்ஷமா: ॥ 20॥
யோऽமராவத்யதீ⁴ஶாந:குலிஶம் யஸ்ய சாயுத⁴ம் ।
ஸித்³த்⁴யஷ்டகம் ச யத்³த்³வாரி ஸ ஶக்ரோ மருதாம் பதி: ॥ 21॥
வைஶ்வாநர: க்ரு’ஶாநுர்ஹி ஹவ்யகவ்யவஹோऽநிஶம் ।
முக²ம் ஸர்வாமராணாம் ஹி ஸோऽக்³நி: கிம் தஸ்ய து³ஷ்கரம் ॥ 22॥
ரக்ஷோக³ணாதி⁴போ பீ⁴ம:ஸர்வேஷாம் கர்மஸாக்ஷிக: ।
த³ண்ட³வ்யக்³ரகரோ தே³வ: கிம் தஸ்யாஸுகரம் ஸுரா: ॥ 23॥
ததா²பி யதி³ தே³வேஶா: கார்யம் மச்ச²க்திஸித்³தி⁴ப்⁴ரு’த் ।
அஸ்தி சேது³ச்யதாம் தே³வா: கரிஷ்யாமி ந ஸம்ஶய: ॥ 24॥
ஏவம் முநிவரேணோக்தம் நிஶம்ய விபு³த⁴ர்ஷபா:⁴ ।
ப்ரதீதா: ப்ரணயோத்³விக்³நா: கார்யம் நிஜக³து³ர்நிஜம் ॥ 25॥
மஹர்ஷே விந்த்⁴யகி³ரிணா நிருத்³தோ⁴ऽர்கவிநிர்க³ம: ।
த்ரைலோக்யம் தேந ஸம்விஷ்டம் ஹாஹாபூ⁴தமசேதநம் ॥ 26॥
தத்³வ்ரு’த்³தி⁴ம் ஸ்தம்ப⁴ய முநே நிஜயா தபஸ: ஶ்ரியா ।
ப⁴வதஸ்தேஜஸாக³ஸ்த்ய நூநம் நம்ரோ ப⁴விஷ்யதி ।
ஏததே³வாஸ்மதீ³யம் ச கார்யம் கர்தவ்யமஸ்தி ஹி ॥ 27॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
த³ஶமஸ்கந்தே⁴ அக³ஸ்த்யாஶ்வாஸநவர்ணநம் நாம ஷஷ்டோ²ऽத்⁴யாய: ॥ 10.6॥

10.7ஸப்தமோऽத்⁴யாய: । விந்த்⁴யவ்ரு’த்³த்⁴யவரோத⁴வர்ணநம் ।
ஸூத உவாச ।
இதி வாக்யம் ஸமாகர்ண்ய விபு³தா⁴நாம் த்³விஜோத்தம: ।
கரிஷ்யே கார்யமேதத்³வ: ப்ரத்யுவாச ததோ முநி: ॥ 1॥
அங்கீ³க்ரு’தே ததா³ கார்யே முநிநா கும்ப⁴ஜந்மநா ।
தே³வா: ப்ரமுதி³தா:ஸர்வே ப³பூ⁴பு³ர்த்³விஜஸத்தமா: ॥ 2॥
தே தே³வா:ஸ்வாநி தி⁴ஷ்ண்யாநி பே⁴ஜிரே முநிவாக்யத: ।
பத்நீம் முநிவர:ஶ்ரீமாநுவாச ந்ரு’பகந்யகாம் ॥ 3॥
அயே ந்ரு’பஸுதே ப்ராப்தோ விக்⁴நோऽநர்த²ஸ்ய காரக: ।
பா⁴நுமார்க³நிரோதே⁴ந க்ரு’தோ விந்த்⁴யமஹீப்⁴ரு’தா ॥ 4॥
ஆஜ்ஞாதம் காரணம் தச்ச ஸ்ம்ரு’தம் வாக்யம் புராதநம் ।
காஶீமுத்³தி³ஶ்ய யத்³கீ³தம் முநிபி⁴ஸ்தத்த்வத³ர்ஶிபி:⁴ ॥ 5॥
அவிமுக்தம் ந மோக்தவ்யம் ஸர்வதை²வ முமுக்ஷுபி: ⁴ ।
கிந்து விக்⁴நா ப⁴விஷ்யந்தி காஶ்யாம் நிவஸதாம் ஸதாம் ॥ 6॥
ஸோऽந்தராயோ மயா ப்ராப்த: காஶ்யாம் நிவஸதா ப்ரியே ।
இத்யேவமுக்த்வா பா⁴ர்யாம் தாம் முநி: பரமதாபந: ॥ 7॥
மணிகர்ண்யாம் ஸமாப்லுத்ய த்³ரு’ஷ்ட்வா விஶ்வேஶ்வரம் விபு⁴ம் ।
த³ண்ட³பாணிம் ஸமப்⁴யர்ச்ய காலராஜம் ஸமாக³த: ॥ 8॥
காலராஜ மஹாபா³ஹோ ப⁴க்தாநாம் ப⁴யஹாரக ।
கத²ம் தூ³ரயஸே புர்யா: காஶீபுர்யாஸ்த்வமீஶ்வர: ॥ 9॥
த்வம் காஶீவாஸவிக்⁴நாநாம் நாஶகோ ப⁴க்தரக்ஷக: ।
மாம் கிம் தூ³ரயஸே ஸ்வாமிந் ப⁴க்தார்திவிநிவாரக ॥ 10॥
பராபவாதோ³ நோக்தோ மே ந பைஶுந்யம் ந சாந்ரு’தம் ।
கேந கர்மவிபாகேந காஶ்யா தூ³ரம் கரோஷி மாம் ॥ 11॥
ஏவம் ப்ரார்த்²ய ச தம் காலநாத²ம் கும்போ⁴த்³ப⁴வோ முநி: ।
ஜகா³ம ஸாக்ஷிவிக்⁴நேஶம் ஸர்வவிக்⁴நநிவாரணம் ॥ 12॥
தம் த்³ரு’ஷ்ட்வாப்⁴யர்ச்ய ஸம்ப்ரார்த்²ய தத: புர்யா விநிர்க³த: ।

லோபாமுத்³ராபதி:ஶ்ரீமாநக³ஸ்த்யோ த³க்ஷிணாம் தி³ஶம் ॥ 13॥
காஶீவிரஹஸந்தப்தோ மஹாபா⁴க்³யநிதி⁴ர்முநி: ।
ஸம்ஸ்ம்ரு’த்யாநுக்ஷணம் காஶீம் ஜகா³ம ஸஹ பா⁴ர்யயா ॥ 14॥
தபோயாநமிவாருஹ்ய நிமிஷார்தே⁴ந வை முநி: ।
அக்³ரே த³த³ர்ஶ தம் விந்த்⁴யம் ருத்³தா⁴ம்ப³ரமதோ²ந்நதம் ॥ 15॥
சகம்பே சாசலஸ்தூர்ணம் த்³ரு’ஷ்ட்வைவாக்³ரே ஸ்தி²தம் முநிம் ।
கி³ரி: க²ர்வதரோ பூ⁴த்வா விவக்ஷுரவநீமிவ ॥ 16॥
த³ண்ட³வத்பதிதோ பூ⁴மௌ ஸாஷ்டாங்க³ம் ப⁴க்திபா⁴வித: ।
தம் த்³ரு’ஷ்ட்வா நம்ரஶிக²ரம் விந்த்⁴யம் நாம மஹாகி³ரிம் ॥ 17॥
ப்ரஸந்நவத³நோऽக³ஸ்த்யோ முநிர்விந்த்⁴யமதா²ப்³ரவீத் ।
வத்ஸைவம் திஷ்ட² தாவத்த்வம் யாவதா³க³ம்யதே மயா ॥ 18॥
அஶக்தோऽஹம் க³ண்ட³ஶைலாரோஹணே தவ புத்ரக ।
ஏவமுக்த்வா முநிர்யாம்யதி³ஶம் ப்ரதி க³மோத்ஸுக: ॥ 19॥
ஆருஹ்ய தஸ்ய ஶிக²ராண்யவாருஹத³நுக்ரமாத் ।
க³தோ யாம்யதி³ஶம் சாபி ஶ்ரீஶைலம் ப்ரேக்ஷ்ய வர்த்மநி ॥ 20॥
மலயாசலமாஸாத்³ய தத்ராஶ்ரமபரோऽப⁴வத் ।
ஸாபி தே³வீ தத்ர விந்த்⁴யமாக³தா மநுபூஜிதா ॥ 21॥
லோகேஷு ப்ரதி²தா விந்த்⁴யவாஸிநீதி ச ஶௌநக ।
ஸூத உவாச ।
ஏதச்சரித்ரம் பரமம் ஶத்ருநாஶநமுத்தமம் ॥ 22॥
அக³ஸ்த்யவிந்த்⁴யநக³யோராக்²யாநம் பாபநாஶநம் ।
ராஜ்ஞாம் விஜயத³ம் தச்ச த்³விஜாநாம் ஜ்ஞாநவர்த⁴நம் ॥ 23॥
வைஶ்யாநாம் தா⁴ந்யத⁴நத³ம் ஶூத்³ராணாம் ஸுக²த³ம் ததா² ।
த⁴ர்மார்தீ² த⁴ர்மமாப்நோதி த⁴நார்தீ² த⁴நமாப்நுயாத் ॥ 24॥
காமாநவாப்நுயாத்காமீ ப⁴க்த்யா சாஸ்ய ஸக்ரு’ச்ச்²ரவாத் ।
ஏவம் ஸ்வாயம்பு⁴வமநுர்தே³வீமாராத்⁴ய ப⁴க்தித: ॥ 25॥
லேபே⁴ ராஜ்யம் த⁴ராயாஶ்ச நிஜமந்வந்தராஶ்ரயம் ।
இத்யேதத்³வர்ணிதம் ஸௌம்ய மயா மந்வந்தராஶ்ரிதம் ।

ஆத்³யம் சரித்ரம் ஶ்ரீதே³வ்யா: கிம் புந: கத²யாமி தே ॥ 26॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
த³ஶமஸ்கந்தே⁴ விந்த்⁴யவ்ரு’த்³த்⁴யவரோத⁴வர்ணநம் நாம ஸப்தமோऽத்⁴யாய: ॥
10.7॥

10.8அஷ்டமோऽத்⁴யாய: । மநூத்பத்திவர்ணநம் ।
ஶௌநக உவாச ।
ஆத்³யோ மந்வந்தர: ப்ரோக்தோ ப⁴வதா சாயமுத்தம: ।
அந்யேஷாமுத்³ப⁴வம் ப்³ரூஹி மநூநாம் தி³வ்யதேஜஸாம் ॥ 1॥
ஸூத உவாச ।
ஏவமாத்³யஸ்ய சோத்பத்திம் ஶ்ருத்வா ஸ்வாயம்பு⁴வஸ்ய ஹி ।
அந்யேஷாம் க்ரமஶஸ்தேஷாம் ஸம்பூ⁴திம் பரிப்ரு’ச்ச²தி ॥ 2॥
நாரத:³ பரமோ ஜ்ஞாநீ தே³வீதத்த்வார்த²கோவித:³ ।
நாரத³ உவாச ।
மநூநாம் மே ஸமாக்²யாஹி ஸூத்பத்திம் ச ஸநாதந ॥ 3॥
ஶ்ரீநாராயண உவாச ।
ப்ரத²மோऽயம் மநு:ஸ்வாயம்பு⁴வ உக்தோ மஹாமுநே ।
தே³வ்யாராத⁴நதோ யேந ப்ராப்தம் ராஜ்யமகண்டகம் ॥ 4॥
ப்ரியவ்ரதோத்தாநபாதௌ³ மநுபுத்ரௌ மஹௌஜஸௌ ।
ராஜ்யபாலநகர்தாரௌ விக்²யாதௌ வஸுதா⁴தலே ॥ 5॥
த்³விதீயஶ்ச மநு:ஸ்வாரோசிஷ உக்தோ மநீஷிபி: ⁴ ।
ப்ரியவ்ரதஸுத:ஶ்ரீமாநப்ரமேயபராக்ரம: ॥ 6॥
ஸ ஸ்வாரோசிஷநாமாபி காலிந்தீ³கூலதோ மநு: ।
நிவாஸம் கல்பயாமாஸ ஸர்வஸத்த்வப்ரியங்கர: ॥ 7॥
ஜீர்ணபத்ராஶநோ பூ⁴த்வா தப: கர்துமநுவ்ரத: ।
தே³வ்யா மூர்திம் ம்ரு’ண்மயீம் ச பூஜயாமாஸ ப⁴க்தித: ॥ 8॥
ஏவம் த்³வாத³ஶ வர்ஷாணி வநஸ்த²ஸ்ய தபஸ்யத: ।
தே³வீ ப்ராது³ரபூ⁴த்தாத ஸஹஸ்ரார்கஸமத்³யுதி: ॥ 9॥

தத: ப்ரஸந்நா தே³வேஶீ ஸ்தவராஜேந ஸுவ்ரதா ।
த³தௌ³ஸ்வாரோசிஷாயைவ ஸர்வமந்வந்தராஶ்ரயம் ॥ 10॥
ஆதி⁴பத்யம் ஜக³த்³தா⁴த்ரீ தாரிணீதி ப்ரதா²மகா³த் ।
ஏவம் ஸ்வாரோசிஷமநுஸ்தாரிண்யாராத⁴நாத்தத: ॥ 11॥
ஆதி⁴பத்யம் ச லேபே⁴ ஸ ஸர்வாராதிவிவர்ஜிதம் ।
த⁴ர்மம் ஸம்ஸ்தா²ப்ய விதி⁴வத்³ராஜ்யம் புத்ரை:ஸமம் விபு: ⁴ ॥ 12॥
பு⁴க்த்வா ஜகா³ம ஸ்வர்லோகம் நிஜமந்வந்தராஶ்ரயாத் ।
த்ரு’தீய உத்தமோ நாம ப்ரியவ்ரதஸுதோ மநு: ॥ 13॥
க³ங்கா³கூலே தபஸ்தப்த்வா வாக்³ப⁴வம் ஸஞ்ஜபந் ரஹ: ।
வர்ஷாணி த்ரீண்யுபவஸந் தே³வ்யநுக்³ரஹமாவிஶத் ॥ 14॥
ஸ்துத்வா தே³வீம் ஸ்தோத்ரவரைர்ப⁴க்திபா⁴விதமாநஸ: ।
ராஜ்யம் நிஷ்கண்டகம் லேபே⁴ ஸந்ததிம் சிரகாலிகீம் ॥ 15॥
ராஜ்யோத்தா²ந்யாநி ஸௌக்²யாநி பு⁴க்த்வா த⁴ர்மாந்யுக³ஸ்ய ச ।
ஸோऽப்யாஜகா³ம பத³வீம் ராஜர்ஷிவரபா⁴விதாம் ॥ 16॥
சதுர்த²ஸ்தாமஸோ நாம ப்ரியவ்ரதஸுதோ மநு: ।
நர்மதா³த³க்ஷிணே கூலே ஸமாராத்⁴ய ஜக³ந்மயீம் ॥ 17॥
மஹேஶ்வரீம் காமராஜகூடஜாபபராயண: ।
வாஸந்தே ஶாரதே³ காலே நவராத்ரஸபர்யயா ॥ 18॥
தோஷயாமாஸ தே³வேஶீம் ஜலஜாக்ஷீமநூபமாம் ।
தஸ்யா: ப்ரஸாத³மாஸாத்³ய நத்வா ஸ்தோத்ரைரநுத்தமை: ॥ 19॥
அகண்டகம் மஹத்³ராஜ்யம் பு³பு⁴ஜே க³தஸாத்⁴வஸ: ।
புத்ராந்வலோத்³த⁴தாஞ்சூ²ராந்த³ஶ வீர்யநிகேதநாந் ॥ 20॥
உத்பாத்³ய நிஜபா⁴ர்யாயாம் ஜகா³மாம்ப³ரமுத்தமம் ।
பஞ்சமோ மநுராக்²யாதோ ரைவதஸ்தாமஸாநுஜ: ॥ 21॥
காலிந்தீ³கூலமாஶ்ரித்ய ஜஜாப காமஸம்ஜ்ஞகம் ।
பீ³ஜம் பரமவாக்³த³ர்பதா³யகம் ஸாத⁴காஶ்ரயம் ॥ 22॥
ஏததா³ராத⁴நாதா³ப ஸ்வாராஜ்யர்த்³தி⁴மநுத்தமாம் ।
ப³லமப்ரஹதம் லோகே ஸர்வஸித்³தி⁴விதா⁴யகம் ॥ 23॥

10ஶ்ரீமத்³தே³வீபா⁴க³வதமஹாபுராணே த³ஶம: ஸ்கந்த:⁴

ஸந்ததிம் சிரகாலீநாம் புத்ரபௌத்ரமயீம் ஶுபா⁴ம் ।
த⁴ர்மாந்வ்யஸ்ய வ்யவஸ்தா²ப்ய விஷயாநுபபு⁴ஜ்ய ச ।
ஜகா³மாப்ரதிம: ஶூரோ மஹேந்த்³ராலயமுத்தமம் ॥ 24॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
த³ஶமஸ்கந்தே⁴ மநூத்பத்திவர்ணநம் நாம அஷ்டமோऽத்⁴யாய: ॥ 10.8॥

10.9 நவமோऽத்⁴யாய: । சாக்ஷுஷமநுவ்ரு’த்தவர்ணநம் ।
ஶ்ரீநாராயண உவாச ।
அதா²த: ஶ்ரூயதாம் சித்ரம் தே³வீமாஹாக்த்யமுத்தமம் ।
அங்க³புத்ரேண மநுநா யதா²ऽऽப்தம் ராஜ்யமுத்தமம் ॥ 1॥
அங்க³ஸ்ய ராஜ்ஞ: புத்ரோऽபூ⁴ச்சாக்ஷுஷோ மநுருத்தம: ।
ஷஷ்ட:²ஸுபுலஹம் நாம ப்³ரஹ்மர்ஷிம் ஶரணம் க³த: ॥ 2॥
ப்³ரஹ்மர்ஷே த்வாமஹம் ப்ராப்த: ஶரணம் ப்ரணதார்திஹந் ।
ஶாதி⁴ மாம் கிங்கரம்ஸ்வாமிந் யேநாஹம் ப்ராப்நுயாம் ஶ்ரியம் ॥ 3॥
மேதி³ந்யாஶ்சாதி⁴பத்யம் மே ஸ்யாத்³யதா²வத³க²ண்டி³தம் ।
அவ்யாஹதம் பு⁴ஜப³லம் ஶஸ்த்ராஸ்த்ரநிபுணம் க்ஷமம் ॥ 4॥
ஸந்ததிஶ்சிரகாலீநாப்யக²ண்ட³ம் வய உத்தமம் ।
அந்தேऽபவர்க³லாப⁴ஶ்ச ஸ்யாத்ததோ²பதி³ஶாத்³ய மே ॥ 5॥
இத்யேவம் வசநம் தஸ்ய மநோ: கர்ணபதே²ऽப⁴வத் ।
ப்ரத்யுவாச முநி:ஶ்ரீமாந் தே³வ்யா:ஸம்ராத⁴நம் பரம் ॥ 6॥
ராஜந்நாகர்ணய வசோ மம ஶ்ரோத்ரஸுக²ம் மஹத் ।
ஶிவாமாராத⁴யாத்³ய த்வம் தத்ப்ரஸாதா³தி³த³ம் ப⁴வேத் ॥ 7॥
சாக்ஷுஷ உவாச ।
கீத்³ரு’கா³ராத⁴நம் தே³வ்யாஸ்தஸ்யா: பரமபாவநம் ।
கேநாகாரேண கர்தவ்யம் காருண்யாத்³வக்துமர்ஹஸி ॥ 8॥
முநிருவாச ।
ராஜந்நாகர்ண்யதாம் தே³வ்யா: பூஜநம் பரமவ்யயம் ।

வாக்³ப⁴வம் பீ³ஜமவ்யக்தம் ஸஞ்ஜப்யமநிஶம் ததா² ॥ 9॥
த்ரிகாலம் ஸஞ்ஜபந்மர்த்யோ பு⁴க்திமுக்தீ லபே⁴த்து ஹி ।
ந பீ³ஜம் வாக்³ப⁴வாத³ந்யத³ஸ்தி ராஜந்யநந்த³ந ॥ 10॥
ஜபாத்ஸித்³தி⁴கரம் வீர்யப³லவ்ரு’த்³தி⁴கரம் பரம் ।
ஏதஸ்ய ஜாபாத்பாத்³மோऽபி ஸ்ரு’ஷ்டிகர்தா மஹாப³ல: ॥ 11॥
விஷ்ணுர்யஜ்ஜபத:ஸ்ரு’ஷ்டிபாலக: பரிகீர்தித: ।
மஹேஶ்வரோऽபி ஸம்ஹர்தா யஜ்ஜபாத³ப⁴வந்ந்ரு’ப ॥ 12॥
லோகபாலாஸ்ததா²ந்யேऽபி நிக்³ரஹாநுக்³ரஹக்ஷமா: ।
யதா³ஶ்ரயாத³பூ⁴வம்ஸ்தே ப³லவீர்யமதோ³த்³த⁴தா: ॥ 13॥
ஏவம் த்வமபி ராஜந்ய மஹேஶீம் ஜக³த³ம்பி³காம் ।
ஸமாராத்⁴ய மஹர்த்³தி⁴ம் ச லப்ஸ்யஸேऽசிரகாலத: ॥ 14॥
ஏவம் ஸ முநிவர்யேண புலஹேந ப்ரபோ³தி⁴த: ।
அங்க³புத்ரஸ்தபஸ்தப்தும் ஜகா³ம விரஜாம் நதீ³ம் ॥ 15॥
ஸ ச தேபே தபஸ்தீவ்ரம் வாக்³ப⁴வஸ்ய ஜபே ரத: ।
பீ³ஜஸ்ய ப்ரு’தி²வீபால: ஶீர்ணபர்ணாஶநோ விபு: ⁴ ॥ 16॥
ப்ரத²மேऽப்³தே³ பல்லவாஶோ த்³விதீயே தோயப⁴க்ஷண: ।
த்ரு’தீயேऽப்³தே³ பவநபு⁴க் தஸ்தௌ²ஸ்தா²ணுரிவாசல: ॥ 17॥
ஏவம் த்³வாத³ஶ வர்ஷாணி த்யக்தாஹாரஸ்ய பூ⁴பு⁴ஜ: ।
வாக்³ப⁴வம் ஜபதோ நித்யம் மதிராஸீச்சு²பா⁴ந்விதா ॥ 18॥
ததா² ச தே³வ்யா: பரமம் மந்த்ரம் ஸஜ்ஜபதோ ரஹ: ।
ப்ராது³ராஸீஜ்ஜக³ந்மாதா ஸாக்ஷாச்ச்²ரீபரமேஶ்வரீ ॥ 19॥
தேஜோமயீ து³ராத⁴ர்ஷா ஸர்வதே³வமயீஶ்வரீ ।
உவாசாங்க³தநூஜம் தம் ப்ரஸந்நா லலிதாக்ஷரம் ॥ 20॥
தே³வ்யுவாச ।
ப்ரு’தி²வீபால தே யத்ஸ்யாச்சிந்திதம் பரமம் வரம் ।
தத்³ ப்³ரூஹி ஸம்ப்ரதா³ஸ்யாமி தபஸா தே ஸுதோஷிதா ॥ 21॥
சாக்ஷுஷ உவாச ।
ஜாநாஸி தே³வதே³வேஶி யத்ப்ரார்த்²யம் மநஸேப்ஸிதம் ।

devIbhAgavatam10.pdf 19



10ஶ்ரீமத்³தே³வீபா⁴க³வதமஹாபுராணே த³ஶம: ஸ்கந்த:⁴

அந்தர்யாமிஸ்வரூபேண தத்ஸர்வம் தே³வபூஜிதே ॥ 22॥
ததா²பி மம பா⁴க்³யேந ஜாதம் யத்தவ த³ர்ஶநம் ।
ப்³ரவீமி தே³வி மே தே³ஹி ராஜ்யம் மந்வந்தராஶ்ரிதம் ॥ 23॥
தே³வ்யுவாச ।
த³த்தம் மந்வந்தரஸ்யாஸ்ய ராஜ்யம் ராஜந்யஸத்தம ।
புத்ரா மஹாப³லாஸ்தே ச ப⁴விஷ்யந்தி கு³ணாதி⁴கா: ॥ 24॥
ராஜ்யம் நிஷ்கண்டகம் பா⁴வி மோக்ஷோऽந்தே சாபி நிஶ்சித: ।
ஏவம் த³த்த்வா பரம் தே³வீ மநவே வரமுத்தமம் ॥ 25॥
ஜகா³மாத³ர்ஶநம் ஸத்³யஸ்தேந ப⁴க்த்யா ச ஸம்ஸ்துதா ।
ஸோऽபி ராஜா மநு:ஷஷ்ட:² ப்ரஸாதா³த்து ததா³ஶ்ரயாத் ॥ 26॥
ப³பூ⁴வ மநுமாந்யோऽஸௌ ஸார்வபௌ⁴மஸுகை²ர்வ்ரு’த: ।
புத்ராஸ்தஸ்ய ப³லோத்³யுக்தா: கார்யபா⁴ரஸஹாத்³ரு’தா: ॥ 27॥
தே³வீப⁴க்தாஶ்ச ஶூராஶ்ச மஹாப³லபராக்ரமா: ।
அந்யத்ர மாநநீயாஶ்ச மஹாராஜ்யஸுகா²ஸ்பதா:³ ॥ 28॥
ஏவம் ச சாக்ஷுஷமநுர்தே³வ்யாராத⁴நத: ப்ரபு:⁴ ।
ப³பூ⁴வ மநுவர்யோऽஸௌ ஜகா³மாந்தே ஶிவாபத³ம் ॥ 29॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
த³ஶமஸ்கந்தே⁴ சாக்ஷுஷமநுவ்ரு’த்தவர்ணநம் நாம நவமோऽத்⁴யாய: ॥ 10.9॥

10.10 த³ஶமோऽத்⁴யாய: । ஸுரத²ந்ரு’பதிவ்ரு’மத்தவர்ணநம் ।
ஶ்ரீநாராயண உவாச ।
ஸப்தமோ மநுராக்²யாதோ மநுர்வைவஸ்வத: ப்ரபு:⁴ ।
ஶ்ராத்³த⁴தே³வ: பராநந்த³போ⁴க்தா மாந்யஸ்து பூ⁴பு⁴ஜாம் ॥ 1॥
ஸ ச வைவஸ்வதமநு: பரதே³வ்யா: ப்ரஸாத³த: ।
ததா² தத்தபஸா சைவ ஜாதோ மந்வந்தராதி⁴ப: ॥ 2॥
அஷ்டமோ மநுராக்²யாத:ஸாவர்ணி: ப்ரதி²த:க்ஷிதௌ ।
ஸ ஜந்மாந்தர ஆராத்⁴ய தே³வீம் தத்³வரலாப⁴த: ॥ 3॥
ஜாதோ மந்வந்தரபதி:ஸர்வராஜந்யபூஜித: ।

மஹாபராக்ரமீ தீ⁴ரோ தே³வீப⁴க்திபராயண: ॥ 4॥
நாரத³ உவாவ
கத²ம் ஜந்மாந்தரே தேந மநுநாராத⁴நம் க்ரு’தம் ।
தே³வ்யா: ப்ரு’தி²வ்யுத்³ப⁴வாயாஸ்தந்மமாக்²யாதுமர்ஹஸி ॥ 5॥
ஶ்ரீநாராயண உவாச ।
சைத்ரவம்ஶஸமுத்³பூ⁴தோ ராஜா ஸ்வாரோசிஷேऽந்தரே ।
ஸுரதோ² நாம விக்²யாதோ மஹாப³லபராக்ரம: ॥ 6॥
கு³ணக்³ராஹீ த⁴நுர்தா⁴ரீ மாந்ய: ஶ்ரேஷ்ட:² கவி: க்ரு’தீ ।
த⁴நஸங்க்³ரஹகர்தா ச தா³தா யாசகமண்ட³லே ॥ 7॥
அரீணாம் மர்த³நோ மாநீ ஸர்வாஸ்த்ரகுஶலோ ப³லீ ।
தஸ்யைகதா³ ப³பூ⁴வுஸ்தே கோலாவித்⁴வம்ஸிநோ ந்ரு’பா: ॥ 8॥
ஶத்ரவ:ஸைந்யஸஹிதா: பரிவார்யேநமூர்ஜிதா: ।
ருருது⁴ர்நக³ரீம் தஸ்ய ராஜ்ஞோ மாநத⁴நஸ்ய ஹி ॥ 9॥
ததா³ஸ ஸுரதோ² நாம ராஜா ஸைந்யஸமாவ்ரு’த: ।
நிர்யயௌ நக³ராத்ஸ்வீயாத்ஸர்வஶத்ருநிப³ர்ஹண: ॥ 10॥
ததா³ஸ ஸமரே ராஜா ஸுரத:² ஶத்ருபி⁴ர்ஜித: ।
அமாத்யைர்மந்த்ரிபி⁴ஶ்சைவ தஸ்ய கோஶக³தம் த⁴நம் ॥ 11॥
ஹ்ரு’தம் ஸர்வமஶேஷேண ததா³தப்யத பூ⁴மிப: ।
நிஷ்காஸிதஶ்ச நக³ராத்ஸ ராஜா பரமத்³யுதி: ॥ 12॥
ஜகா³மாஶ்வமதா²ருஹ்ய ம்ரு’க³யாமிஷதோ வநம் ।
ஏகாகீ விஜநேऽரண்யே ப³ப்⁴ராமோத்³ப்⁴ராந்தமாநஸ: ॥ 13॥
முநே: கஸ்யசிதா³க³த்ய ஸ்வாஶ்ரமம் ஶாந்தமாநஸ: ।
ப்ரஶாந்தஜந்துஸம்யுக்தம் முநிஶிஷ்யக³ணைர்யுதம் ॥ 14॥
உவாஸ கஞ்சித்காலம் ஸ ராஜா பரமஶோப⁴நே ।
ஆஶ்ரமே முநிவர்யஸ்ய தீ³ர்க⁴த்³ரு’ஷ்டே:ஸுமேத⁴ஸ: ॥ 15॥
ஏகதா³ஸ மஹீபாலோ முநிம் பூஜாவஸாநகே ।
காலே க³த்வா ப்ரணம்யாஶு பப்ரச்ச² விநயாந்வித: ॥ 16॥
முநே மம மநோது:³க²ம் பா³த⁴தே சாதி⁴ஸம்ப⁴வம் ।

ஜ்ஞாததத்த்வஸ்ய பூ⁴தே³வ நிஷ்ப்ரஜ்ஞஸ்ய ச ஸந்ததம் ॥ 17॥
ஶத்ருபி⁴ர்நிர்ஜிதஸ்யாபி ஹ்ரு’தராஜ்யஸ்ய ஸர்வஶ: ।
ததா²பி தேஷு மநஸி மமத்வம் ஜாயதே ஸ்பு²டம் ॥ 18॥
கிம் கரோமி க்வ க³ச்சா²மி கத²ம் ஶர்ம லபே⁴ முநே ।
த்வத³நுக்³ரஹமாஶாஸே வத³ வேத³விதா³ம் வர ॥ 19॥
முநிருவாச ।
ஆகர்ணய மஹீபால மஹாஶ்சர்யகரம் பரம் ।
தே³வீமாஹாத்ம்யமதுலம் ஸர்வகாமப்ரத³ம் பரம் ॥ 20॥
ஜக³ந்மயீ மஹாமாயா விஷ்ணுப்³ரஹ்மஹரோத்³ப⁴வா ।
ஸா ப³லாத³பஹ்ரு’த்யைவ ஜந்தூநாம் மாநஸாநி ஹி ॥ 21॥
மோஹாய ப்ரதிஸம்யச்சே²தி³தி ஜாநீஹி பூ⁴மிப ।
ஸா ஸ்ரு’ஜத்யகி²லம் விஶ்வம் ஸா பாலயதி ஸர்வதா³ ॥ 22॥
ஸம்ஹாரே ஹரரூபேண ஸம்ஹரத்யேவ பூ⁴மிப ।
காமதா³த்ரீ மஹாமாயா காலராத்ரிர்து³ரத்யயா ॥ 23॥
விஶ்வஸம்ஹாரிணீ காலீ கமலா கமலாலயா ।
தஸ்யாம் ஸர்வம் ஜக³ஜ்ஜாதம் தஸ்யாம் விஶ்வம் ப்ரதிஷ்டி²தம் ॥ 24॥
லயமேஷ்யதி தஸ்யாம் ச தஸ்மாத்ஸைவ பராத்பரா ।
தஸ்யா தே³வ்யா: ப்ரஸாத³ஶ்ச யஸ்யோபரி ப⁴வேந்ந்ரு’ப ।
ஸ ஏவ மோஹமத்யேதி நாந்யதா² த⁴ரணீபதே ॥ 25॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் த³ஶமஸ்கந்தே⁴
ஸுரத²ந்ரு’பதிவ்ரு’மத்தவர்ணநம் நாம த³ஶமோऽத்⁴யாய: ॥ 10.10॥

10.11 ஏகாத³ஶோऽத்⁴யாய: । தே³வீமாஹாத்ம்யே மது⁴கைடப⁴வத⁴வர்ணநம் ।
ராஜோவாச ।
கா ஸா தே³வீ த்வயா ப்ரோக்தா ப்³ரூஹி காலவிதா³ம் வர ।
கா மோஹயதி ஸத்த்வாநி காரணம் கிம் ப⁴வேத்³ த்³விஜ ॥ 1॥
கஸ்மாது³த்பத்³யதே தே³வீ கிம்ரூபா ஸா கிமாத்மிகா ।

ஸர்வமாக்²யாஹி பூ⁴தே³வ க்ரு’பயா மம ஸர்வத: ॥ 2॥
முநிருவாச ।
ராஜந் தே³வ்யா:ஸ்வரூபம் தே வர்ணயாமி நிஶாமய ।
யதா² சோத்பதிதா தே³வீ யேந வா ஸா ஜக³ந்மயீ ॥ 3॥
யதா³ நாராயணோ தே³வோ விஶ்வம் ஸம்ஹ்ரு’த்ய யோக³ராட் ।
ஆஸ்தீர்ய ஶேஷம் ப⁴க³வாந் ஸமுத்³ரே நித்³ரிதோऽப⁴வத் ॥ 4॥
ததா³ ப்ரஸ்வாபவஶகோ³ தே³வதே³வோ ஜநார்த³ந: ।
தத்கர்ணமலஸஞ்ஜாதௌ தா³நவௌ மது⁴கைடபௌ⁴ ॥ 5॥
ப்³ரஹ்மாணம் ஹந்துமுத்³யுக்தௌ தா³நவௌ கோ⁴ரரூபிணௌ ।
ததா³ கமலஜோ தே³வோ த்³ரு’ஷ்ட்வா தௌ மது⁴கைடபௌ⁴ ॥ 6॥
நித்³ரிதம் தே³வதே³வேஶம் சிந்தாமாப து³ரத்யயாம் ।
நித்³ரிதோ ப⁴க³வாநீஶோ தா³நவௌ ச து³ராஸதௌ³ ॥ 7॥
கிம் கரோமி க்வ க³ச்சா²மி கத²ம் ஶர்ம லபே⁴ ஹ்யஹம் ।
ஏவம் சிந்தயதஸ்தஸ்ய பத்³யயோநேர்மஹாத்மந: ॥ 8॥
பு³த்³தி:⁴ ப்ராதூ³ரபூ⁴த்தாத ததா³ கார்யப்ரஸாதி⁴நீ ।
யஸ்யா வஶம் க³தோ தே³வோ நித்³ரிதோ ப⁴க³வாந் ஹரி: ॥ 9॥
தாம் தே³வீம் ஶரணம் யாமி நித்³ராம் ஸர்வப்ரஸூதிகாம் ।
ப்³ரஹ்மோவாச ।
தே³வி தே³வி ஜக³த்³தா⁴த்ரி ப⁴க்தாபீ⁴ஷ்டப²லப்ரதே³ ॥ 10॥
ஜக³ந்மாயே மஹாமாயே ஸமுத்³ரஶயநே ஶிவே ।
த்வதா³ஜ்ஞாவஶகா:³ஸர்வே ஸ்வஸ்வகார்யவிதா⁴யிந: ॥ 11॥
காலராத்ரிர்மஹாராத்ரிர்மோஹராத்ரிர்மதோ³த்கடா ।
வ்யாபிநீ வஶகா³ மாந்யா மஹாநந்தை³கஶேவதி:⁴ ॥ 12॥
மஹநீயா மஹாராத்⁴யா மாயா மது⁴மதீ மஹீ ।
பராபராணாம் ஸர்வேஷாம் பரமா த்வம் ப்ரகீர்திதா ॥ 13॥
லஜ்ஜா புஷ்டி:க்ஷமா கீர்தி: காந்தி: காருண்யவிக்³ரஹா ।
கமநீயா ஜக³த்³வந்த்³யா ஜாக்³ரதா³தி³ஸ்வரூபிணீ ॥ 14॥
பரமா பரமேஶாநீ பராநந்த³பராயணா ।

ஏகாப்யேகஸ்வரூபா ச ஸத்³விதீயா த்³வயாத்மிகா ॥ 15॥
த்ரயீ த்ரிவர்க³நிலயா துர்யா துர்யபதா³த்மிகா ।
பஞ்சமீ பஞ்சபூ⁴தேஶீ ஷஷ்டீ²ஷஷ்டே²ஶ்வரீதி ச ॥ 16॥
ஸப்தமீ ஸப்தவாரேஶீ ஸப்தஸப்தவரப்ரதா³ ।
அஷ்டமீ வஸுநாதா² ச நவக்³ரஹமயீஶ்வரீ ॥ 17॥
நவராக³கலா ரம்யா நவஸங்க்²யா நவேஶ்வரீ ।
த³ஶமீ த³ஶதி³க்பூஜ்யா த³ஶாஶாவ்யாபிநீ ரமா ॥ 18॥
ஏகாத³ஶாத்மிகா சைகாத³ஶருத்³ரநிஷேவிதா ।
ஏகாத³ஶீதிதி²ப்ரீதா ஏகாத³ஶக³ணாதி⁴பா ॥ 19॥
த்³வாத³ஶீ த்³வாத³ஶபு⁴ஜா த்³வாத³ஶாதி³த்யஜந்மபூ: ⁴ ।
த்ரயோத³ஶாத்மிகா தே³வீ த்ரயோத³ஶக³ணப்ரியா ॥ 20॥
த்ரயோத³ஶாபி⁴தா⁴ பி⁴ந்நா விஶ்வேதே³வாதி⁴தே³வதா ।
சதுர்த³ஶேந்த்³ரவரதா³ சதுர்த³ஶமநுப்ரஸூ: ॥ 21॥
பஞ்சாதி⁴கத³ஶீ வேத்³யா பஞ்சாதி⁴கத³ஶீ திதி:² ।
ஷோட³ஶீ ஷோட³ஶபு⁴ஜா ஷோட³ஶேந்து³கலாமயீ ॥ 22॥
ஷோட³ஶாத்மகசந்த்³ராம்ஶுவ்யாப்ததி³வ்யகலேவரா ।
ஏவம்ரூபாஸி தே³வேஶி நிர்கு³ணே தாமஸோத³யே ॥ 23॥
த்வயா க்³ரு’ஹீதோ ப⁴க³வாந்தே³வதே³வோ ரமாபதி: ।
ஏதௌ து³ராஸதௌ³தை³த்யௌ விக்ராந்தௌ மது⁴கைடபௌ⁴ ॥ 24॥
ஏதயோஶ்ச வதா⁴ர்தா²ய தே³வேஶம் ப்ரதிபோ³த⁴ய ।
முநிருவாச ।
ஏவம் ஸ்துதா ப⁴க³வதீ தாமஸீ ப⁴க³வத்ப்ரியா ॥ 25॥
தே³வதே³வம் ததா³ த்யக்த்வா மோஹயாமாஸ தா³நவௌ ।
ததை³வ ப⁴க³வாந்விஷ்ணு: பரமாத்மா ஜக³த்பதி: ॥ 26॥
ப்ரபோ³த⁴மாப தே³வேஶோ த³த்³ரு’ஶே தா³நவோத்தமௌ ।
ததா³ தௌ தா³நவௌ கோ⁴ரௌ த்³ரு’ஷ்ட்வா தம் மது⁴ஸூத³நம் ॥ 27॥
யுத்³தா⁴ய க்ரு’தஸங்கல்பௌ ஜக்³மது:ஸந்நிதி⁴ம் ஹரே: ।
யுயுதே⁴ ச ததஸ்தாப்⁴யாம் ப⁴க³வாந்மது⁴ஸூத³ந: ॥ 28॥

பஞ்சவர்ஷஸஹஸ்ராணி பா³ஹுப்ரஹரணோ விபு:⁴ ।
தௌ ததா³திப³லோந்மத்தௌ ஜக³ந்மாயாவிமோஹிதௌ ॥ 29॥
வ்ரியதாம் வர இத்யேவமூசது: பரமேஶ்வரம் ।
ஏவம் தயோர்வச: ஶ்ருத்வா ப⁴க³வாநாதி³பூருஷ: ॥ 30॥
வவ்ரே வத்⁴யாபு³பௌ⁴ மேऽத்³ய ப⁴வேதாமிதி நிஶ்சிதம் ।
தௌ ததா³திப³லௌ தே³வம் புநரேவோசதுர்ஹரிம் ॥ 31॥
ஆவாம் ஜஹி ந யத்ரோர்வீ பயஸா ச பரிப்லுதா ।
ததே²த்யுக்த்வா ப⁴க³வதா க³தா³ஶங்க²ப்⁴ரு’தா ந்ரு’ப ॥ 32॥
க்ரு’த்வா சக்ரேண வை சி²ந்நே ஜக⁴நே ஶிரஸீ தயோ: ।
ஏவம் தே³வீ ஸமுத்பந்நா ப்³ரஹ்மணா ஸம்ஸ்துதா ந்ரு’ப ॥ 33॥
மஹாகாலீ மஹாராஜ ஸர்வயோகே³ஶ்வரேஶ்வரீ ।
மஹாலக்ஷ்ம்யாஸ்ததோ²த்பத்திம் நிஶாமய மஹீபதே ॥ 34॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் த³ஶமஸ்கந்தே⁴ தே³வீமாஹாத்ம்யே
மது⁴கைடப⁴வத⁴வர்ணநம் நாம ஏகாத³ஶோऽத்⁴யாய: ॥ 10.11॥

10.12 த்³வாத³ஶோऽத்⁴யாய: । தே³வீசரித்ரஸஹிதம்
ஸாவர்ணிமநுவ்ரு’தாந்தவர்ணநம் ।

முநிருவாச ।
மஹிஷீக³ர்ப⁴ஸம்பூ⁴தோ மஹாப³லபராக்ரம: ।
தே³வாந்ஸர்வாந்பராஜித்ய மஹிஷோऽபூ⁴ஜ்ஜக³த்ப்ரபு: ⁴ ॥ 1

ஸர்வேஷாம் லோகபாலாநாமதி⁴காராந்மஹாஸுர: ।
ப³லாநிர்ஜித்ய பு³பு⁴ஜே த்ரைலோக்யைஶ்வர்யமத்³பு⁴தம் ॥ 2॥
தத: பராஜிதா:ஸர்வே தே³வா:ஸ்வர்க³பரிச்யுதா: ।
ப்³ரஹ்மாணம் ச புரஸ்க்ரு’த்ய தே ஜக்³முர்லோகமுத்தமம் ॥ 3॥
யத்ரோத்தமௌ தே³வதே³வௌ ஸம்ஸ்தி²தௌ ஶங்கராச்யுதௌ ।
வ்ரு’த்தாந்தம் கத²யாமாஸுர்மஹிஷஸ்ய து³ராத்மந: ॥ 4॥
தே³வாநாம் சைவ ஸர்வேஷாம் ஸ்தா²நாநி தரஸாஸுர: ।

விநிர்ஜித்ய ஸ்வயம் பு⁴ங்க்தே ப³லவீர்யமதோ³த்³த⁴த: ॥ 5॥
மஹிஷாஸுரநாமாஸௌ து³ஷ்டதை³த்யோऽமரேஶ்வரௌ ।
வதோ⁴பாயஶ்ச தஸ்யாஶு சிந்த்யதாமஸுரார்த³நௌ ॥ 6॥
ஏவம் ஶ்ருத்வா ஸ ப⁴க³வாந்தே³வாநாமார்தியுக்³வச: ।
சகார கோபம் ஸுப³ஹும் ததா² ஶங்கரபத்³மஜௌ ॥ 7॥
ஏவம் கோபயுதஸ்யாஸ்ய ஹரேராஸ்யாந்மஹீபதே ।
தேஜ: ப்ராது³ரபூ⁴த்³தி³வ்யம் ஸஹஸ்ரார்கஸமத்³யுதி ॥ 8॥
அதா²நுக்ரமதஸ்தேஜ:ஸர்வேஷாம் த்ரிதி³வௌகஸாம் ।
ஶரீராது³த்³ப⁴வம் ப்ராப ஹர்ஷயத்³விபு³தா⁴தி⁴பாந் ॥ 9॥
யத³பூ⁴ச்ச²ம்பு⁴ஜம் தேஜோ முக²மஸ்யோத³பத்³யத ।
கேஶா ப³பூ⁴வுர்யாம்யேந வைஷ்ணவேந ச பா³ஹவ: ॥ 10॥
ஸௌம்யேந ச ஸ்தநௌ ஜாதௌ மாஹேந்த்³ரேண ச மத்⁴யம: ।
வாருணேந ததோ பூ⁴ப ஜங்கோ⁴ரூ ஸம்ப³பூ⁴வது: ॥ 11॥
நிதம்பௌ³ தேஜஸா பூ⁴மே: பாதௌ³ ப்³ராஹ்மேண தேஜஸா ।
பாதா³ங்கு³ல்யோ பா⁴நவேந வாஸவேந கராங்கு³லீ ॥ 12॥
கௌபே³ரேண ததா² நாஸா த³ந்தா:ஸஞ்ஜஜ்ஞிரே ததா³ ।
ப்ராஜாபத்யேநோத்தமேந தேஜஸா வஸுதா⁴தி⁴ப ॥ 13॥
பாவகேந ச ஸஞ்ஜாதம் லோசநத்ரிதயம் ஶுப⁴ம் ।
ஸாந்த்⁴யேந தேஜஸா ஜாதே ப்⁴ரு’குட்யௌ தேஜஸாம் நிதீ⁴ ॥ 14॥
கர்ணௌ வாயவ்யதோ ஜாதௌ தேஜஸோ மநுஜாதி⁴ப ।
ஸர்வேஷாம் தேஜஸா தே³வீ ஜாதா மஹிஷமர்தி³நீ ॥ 15॥
ஶூலம் த³தௌ³ ஶிவோ விஷ்ணுஶ்சக்ரம் ஶங்க²ம் ச பாஶப்⁴ரு’த் ।
ஹுதாஶநோ த³தௌ³ ஶக்திம் மாருதஶ்சாபஸாயகௌ ॥ 16॥
வஜ்ரம் மஹேந்த்³ர: ப்ரத³தௌ³ க⁴ண்டாம் சைராவதாத்³ க³ஜாத் ।
காலத³ண்ட³ம் யமோ ப்³ரஹ்மா சாக்ஷமாலாகமண்ட³லூ ॥ 17॥
தி³வாகரோ ரஶ்மிமாலாம் ரோமகூபேஷு ஸந்த³தௌ³ ।
கால: க²ட்³க³ம் ததா² சர்ம நிர்மலம் வஸுதா⁴தி⁴ப ॥ 18॥

26 sanskritdocuments.org



10ஶ்ரீமத்³தே³வீபா⁴க³வதமஹாபுராணே த³ஶம: ஸ்கந்த:⁴

ஸமுத்³ரோ நிர்மலம் ஹாரமஜரே சாம்ப³ரே ந்ரு’ப ।
சூடா³மணிம் குண்ட³லே ச கடகாநி ததா²ங்க³தே³ ॥ 19॥
அர்த⁴சந்த்³ரம் நிர்மலம் ச நூபுராணி ததா² த³தௌ³ ।
க்³ரைவேயகம் பூ⁴ஷணம் ச தஸ்யை தே³வ்யை முதா³ந்வித: ॥ 20॥
விஶ்வகர்மா சோர்மிகாஶ்ச த³தௌ³ தஸ்யை த⁴ராபதே ।
ஹிமவாந்வாஹநம் ஸிம்ஹம் ரத்நாநி விவிதா⁴நி ச ॥ 21॥
பாநபாத்ரம் ஸுராபூர்ணம் த³தௌ³ தஸ்யை த⁴நாதி⁴ப: ।
ஶேஷஶ்ச ப⁴க³வாந்தே³வோ நாக³ஹாரம் த³தௌ³ விபு: ⁴ ॥ 22॥
அந்யைரஶேஷவிபு³தை⁴ர்மாநிதா ஸா ஜக³ந்மயீ ।
தாம் துஷ்டுவுர்மஹாதே³வீம் தே³வா மஹிஷபீடி³தா: ॥ 23॥
நாநாஸ்தோத்ரைர்மஹேஶாநீம் ஜக³து³த்³ப⁴வகாரிணீம் ।
தேஷாம் நிஶம்ய தே³வேஶீ ஸ்தோத்ரம் விபு³த⁴பூஜிதா ॥ 24॥
மஹிஷஸ்ய வதா⁴ர்தா²ய மஹாநாத³ம் சகார ஹ ।
தேந நாதே³ந மஹிஷஶ்சகிதோऽபூ⁴த்³த⁴ராபதே ॥ 25॥
ஆஸஸாத³ ஜக³த்³தா⁴த்ரீம் ஸர்வஸைந்யஸமாவ்ரு’த: ।
தத:ஸ யுயுதே⁴ தே³வ்யா மஹிஷாக்²யோ மஹாஸுர: ॥ 26॥
ஶஸ்த்ராஸ்த்ரைர்ப³ஹுதா⁴ க்ஷிப்தை: பூரயந்நம்ப³ராந்தரம் ।
சிக்ஷுரோ க்³ராமணீ: ஸேநாபதிர்து³ர்த⁴ரது³ர்முகௌ² ॥ 27॥
பா³ஷ்கலஸ்தாம்ரகஶ்சைவ பி³டா³லவத³நோऽபர: ।
ஏதைஶ்சாந்யைரஸங்க்²யாதை:ஸங்க்³ராமாந்தகஸந்நிபை: ⁴ ॥ 28॥
யோதை: ⁴ பரிவ்ரு’தோ வீரோ மஹிஷோ தா³நவோத்தம: ।
தத:ஸா கோபதாம்ராக்ஷீ தே³வீ லோகவிமோஹிநீ ॥ 29॥
ஜகா⁴ந யோதா⁴ந்ஸமரே தே³வீ மஹிஷமாஶ்ரிதாந் ।
ததஸ்தேஷு ஹதேஷ்வேவ ஸ தை³த்யோ ரோஷமூர்ச்சி²த: ॥ 30॥
ஆஸஸாத³ ததா³ தே³வீம் தூர்ணம் மாயாவிஶாரத:³ ।
ரூபாந்தராணி ஸம்பே⁴ஜே மாயயா தா³நவேஶ்வர: ॥ 31॥
தாநி தாந்யஸ்ய ரூபாணி நாஶயாமாஸ ஸா ததா³ ।
ததோऽந்தே மாஹிஷம் ரூபம் பி³ப்⁴ராணமமரார்த³நம் ॥ 32॥

பாஶேந ப³த்³த்⁴வா ஸுத்³ரு’ட⁴ம் சி²த்த்வா க²ட்³கே³ந தச்சி²ர: ।
பாதயாமாஸ மஹிஷம் தே³வீ தே³வக³ணாந்தகம் ॥ 33॥
ஹாஹாக்ரு’தம் தத: ஶேஷம் ஸைந்யம் ப⁴க்³நம் தி³ஶோ த³ஶ ।
துஷ்டுவுர்தே³வதே³வேஶீம் ஸர்வே தே³வா: ப்ரமோதி³தா: ॥ 34॥
ஏவம் லக்ஷ்மீ:ஸமுத்பந்நா மஹிஷாஸுரமர்தி³நீ ।
ராஜஞ்ச்²ரு’ணுஸரஸ்வத்யா: ப்ராது³ர்பா⁴வோ யதா²ப⁴வத் ॥ 35॥
ஏகதா³ ஶும்ப⁴நாமாஸீத்³தை³த்யோ மத³ப³லோத்கட: ।
நிஶும்ப⁴ஶ்சாபி தத்³ப்⁴ராதா மஹாப³லபராக்ரம: ॥ 36॥
தேந ஸம்பீடி³தா தே³வா:ஸர்வே ப்⁴ரஷ்டஶ்ரியோ ந்ரு’ப ।
ஹிமவந்தமதா²ஸாத்³ய தே³வீம் துஷ்டுவுராத³ராத் ॥ 37॥
தே³வா ஊசு: ।
ஜய தே³வேஶி ப⁴க்தாநாமார்திநாஶநகோவிதே³ ।
தா³நவாந்தகரூபே த்வமஜராமரணேऽநகே⁴ ॥ 38॥
தே³வேஶி ப⁴க்திஸுலபே⁴ மஹாப³லபராக்ரமே ।
விஷ்ணுஶங்கரப்³ரஹ்மாதி³ஸ்வரூபேऽநந்தவிக்ரமே ॥ 39॥
ஸ்ரு’ஷ்டிஸ்தி²திகரே நாஶகாரிகே காந்திதா³யிநி ।
மஹாதாண்ட³வஸுப்ரீதே மோத³தா³யிநி மாத⁴வி ॥ 40॥
ப்ரஸீத³ தே³வதே³வேஶி ப்ரஸீத³ கருணாநிதே⁴ ।
நிஶும்ப⁴ஶும்ப⁴ஸம்பூ⁴தப⁴யாபாராம்பு³வாரிதே⁴ ॥ 41॥
உத்³த⁴ராஸ்மாந் ப்ரபந்நார்திநாஶிகே ஶரணாக³தாந் ।
ஏவம் ஸம்ஸ்துவதாம் தேஷாம் த்ரித³ஶாநாம் த⁴ராபதே ॥ 42॥
ப்ரஸந்நா கி³ரிஜா ப்ராஹ ப்³ரூத ஸ்தவநகாரணம் ।
ஏதஸ்மிந்நந்தரே யஸ்யா: கோஶரூபாத்ஸமுத்தி²தா ॥ 43॥
கௌஶிகீ ஸா ஜக³த்பூஜ்யா தே³வாந்ப்ரீத்யேத³மப்³ரவீத் ।
ப்ரஸந்நாஹம் ஸுரஶ்ரேஷ்டா:²ஸ்தவேநோத்தமரூபிணீ ॥ 44॥
வ்ரியதாம் வர இத்யுக்தே தே³வா:ஸம்வவ்ரிரே வரம் ।
ஶும்ப⁴நாமாவரோ ப்⁴ராதா நிஶும்ப⁴ஸ்தஸ்ய விஶ்ருத: ॥ 45॥

த்ரைலோக்யமோஜஸாக்ராந்தம் தை³த்யேந ப³லஶாலிநா ।
தத்³வத⁴ஶ்சிந்த்யதாம் தே³வி து³ராத்மா தா³நவேஶ்வர: ॥ 46॥
பா³த⁴தே ஸததம் தே³வி திரஸ்க்ரு’த்ய நிஜௌஜஸா ।
தே³வ்யுவாச ।
தே³வஶத்ரும் பாதயிஷ்யே நிஶும்ப⁴ம் ஶும்ப⁴மேவ ச ॥ 47॥
ஸ்வஸ்தா²ஸ்திஷ்ட²த ப⁴த்³ரம் வ: கண்டகம் நாஶயாமி வ: ।
இத்யுக்த்வா தே³வதே³வேஶீ தே³வாந்ஸேந்த்³ராந்த³யாமயீ ॥ 48॥
ஜகா³மாத³ர்ஶநம் ஸத்³யோ மிஷதாம் த்ரிதி³வௌகஸாம் ।
தே³வா:ஸமாக³தா ஹ்ரு’ஷ்டா:ஸுவர்ணாத்³ரிகு³ஹாம் ஶுபா⁴ம் ॥ 49॥
சண்ட³முண்டௌ³ பஶ்யத:ஸ்ம ப்⁴ரு’த்யௌ ஶும்ப⁴நிஶும்ப⁴யோ: ।
த்³ரு’ஷ்ட்வா தாம் சாருஸர்வாங்கீ³ம் தே³வீம் லோகவிமோஹிநீம் ॥ 50॥
கத²யாமாஸதூ ராஜ்ஞே ப்⁴ரு’த்யௌ தௌ சண்ட³முண்ட³கௌ ।
தே³வ ஸர்வாஸுரஶ்ரேஷ்ட² ரத்நபோ⁴கா³ர்ஹ மாநத³ ॥ 51॥
அபூர்வா காமிநீ த்³ரு’ஷ்டா சாவாப்⁴யாம் ரிபுமர்த³ந ।
தஸ்யா:ஸம்போ⁴க³யோக்³யத்வமஸ்த்யேவ தவ ஸாம்ப்ரதம் ॥ 52॥
தாம் ஸமாநய சார்வங்கீ³ம் பு⁴ங்க்ஷ்வ ஸௌக்²யஸமந்வித: ।
தாத்³ரு’ஶீ நாஸுரீ நாரீ ந க³ந்த⁴ர்வீ ந தா³நவீ ॥ 53॥
ந மாநவீ நாபி தே³வீ யாத்³ரு’ஶீ ஸா மநோஹரா ।
ஏவம் ப்⁴ரு’த்யவச: ஶ்ருத்வா ஶும்ப:⁴ பரப³லார்த³ந: ॥ 54॥
தூ³தம் ஸம்மேஷயாமாஸ ஸுக்³ரீவம் நாம தா³நவம் ।
ஸ தூ³தஸ்த்வரிதம் க³த்வா தே³வ்யா:ஸவித⁴மாத³ராத் ॥ 55॥
வ்ரு’த்தாந்தம் கத²யாமாஸ தே³வ்யை ஶும்ப⁴ஸ்ய யத்³வச: ।
தே³வி ஶும்பா⁴ஸுரோ நாம த்ரைலோக்யவிஜயீ ப்ரபு:⁴ ॥ 56॥
ஸர்வேஷாம் ரத்நவஸ்தூநாம் போ⁴க்தா மாந்யோ தி³வௌகஸாம் ।
தது³க்தம் ஶ‍்ரு’ணு மே தே³வி ரத்நபோ⁴க்தாஹமவ்யய: ॥ 57॥
த்வம் சாபி ரத்நபூ⁴தாஸி ப⁴ஜ மாம் சாருலோசநே ।
ஸர்வேஷு யாநி ரத்நாநி தே³வாஸுரநரேஷு ச ॥ 58॥
தாநி மய்யேவ ஸுப⁴கே³ ப⁴ஜ மாம் காமஜை ரஸை: ।

தே³வ்யுவாச ।
ஸத்யம் வத³ஸி ஹே தூ³த தை³த்யராஜப்ரியங்கரம் ॥ 59॥
ப்ரதிஜ்ஞா யா மயா பூர்வம் க்ரு’தா ஸாப்யந்ரு’தா கத²ம் ।
ப⁴வேத்தாம் ஶ‍்ரு’ணு மே தூ³த யா ப்ரதிஜ்ஞா மயா க்ரு’தா ॥ 60॥
யோ மே த³ர்பம் விது⁴நுதே யோ மே ப³லமபோஹதி ।
யோ மே ப்ரதிப³லோ பூ⁴யாத்ஸ ஏவ மம போ⁴க³பா⁴க் ॥ 61॥
தத ஏநாம் ப்ரதிஜ்ஞாம் மே ஸத்யாம் க்ரு’த்வாஸுரேஶ்வர: ।
க்³ரு’ஹ்ணாது பாணிம் தரஸா தஸ்யாஶக்யம் கிமத்ர ஹி ॥ 62॥
தஸ்மாத்³ க³ச்ச² மஹாதூ³த ஸ்வாமிநம் ப்³ரூஹி சாத்³ரு’த: ।
ப்ரதிஜ்ஞாம் சாபி மே ஸத்யாம் விதா⁴ஸ்யதி ப³லாதி⁴க: ॥ 63॥
ஏவம் வாக்யம் மஹாதே³வ்யா:ஸமாகர்ண்ய ஸ தா³நவ: ।
கத²யாமாஸ ஶும்பா⁴ய தே³வ்யா வ்ரு’த்தாந்தமாதி³த: ॥ 64॥
ததா³ப்ரியம் தூ³தவாக்யம் ஶும்ப: ⁴ ஶ்ருத்வா மஹாப³ல: ।
கோபமாஹாரயாமாஸ மஹாந்தம் த³நுஜாதி⁴ப: ॥ 65॥
ததோ தூ⁴ம்ராக்ஷநாமாநம் தை³த்யம் தை³த்யபதி: ப்ரபு:⁴ ।
ஆதி³தே³ஶ ஶ‍்ரு’ணு வசோ தூ⁴ம்ராக்ஷ மம சாத்³ரு’த: ॥ 66॥
தாம் து³ஷ்டாம் கேஶபாஶேஷு ஹத்வாப்யாநீயதாம் மம ।
ஸமீபமவிலம்பே³ந ஶீக்⁴ரம் க³ச்ச²ஸ்வ மே புர: ॥ 67॥
இத்யாதே³ஶம் ஸமாஸாத்³ய தை³த்யேஶோ தூ⁴ம்ரலோசந: ।
ஷஷ்ட்யாஸுராணாம் ஸஹித:ஸஹஸ்ராணாம் மஹாப³ல: ॥ 68॥
துஹிநாசலமாஸாத்³ய தே³வ்யா:ஸவித⁴மேவ ஸ: ।
உச்சைர்தே³வீம் ஜகா³தா³ஶு ப⁴ஜ தை³த்யபதிம் ஶுபே⁴ ॥ 69॥
ஶும்ப⁴ம் நாம மஹாவீர்யம் ஸர்வபோ⁴கா³நவாப்நுஹி ।
நோசேத்கேஶாந்க்³ரு’ஹீத்வா த்வாம் நேஷ்யே தை³த்யபதிம் ப்ரதி ॥ 70॥
இத்யுக்தா ஸா ததோ தே³வீ தை³த்யேந த்ரித³ஶாரிணா ।
உவாச தை³த்ய யத்³ ப்³ரூஷே தத்ஸத்யம் தே மஹாப³ல ॥ 71॥
ராஜா ஶும்பா⁴ஸுரஸ்த்வம் ச கிம் கரிஷ்யஸி தத்³வத³ ।
இத்யுக்தோ தை³த்யபோऽதா⁴வத்தூர்ணம் ஶஸ்த்ரஸமந்வித: ॥ 72॥

ப⁴ஸ்மஸாத்தம் சகாராஶு ஹுங்காரேண மஹேஶ்வரீ ।
தத:ஸைந்யம் வாஹநேந தே³வ்யா ப⁴க்³நம் மஹீபதே ॥ 73॥
தி³ஶோ த³ஶாப⁴ஜச்சீ²க்⁴ரம் ஹாஹாபூ⁴தமசேதநம் ।
தத்³வ்ரு’த்தாந்தம் ஸமாஶ்ருத்ய ஸ ஶும்போ⁴ தை³த்யராட்³ விபு:⁴ ॥ 74॥
சுகோப ச மஹாகோபாத்³ ப்⁴ருகுடீகுடிலாநந: ।
தத: கோபபரீதாத்மா தை³த்யராஜ: ப்ரதாபவாந் ॥ 75॥
சண்ட³ம் முண்ட³ம் ரக்தபீ³ஜம் க்ரமத: ப்ரைஷயத்³விபு:⁴ ।
தே ச க³த்வா த்ரயோ தை³த்யா விக்ராந்தா ப³ஹுவிக்ரமா: ॥ 76॥
தே³வீம் க்³ரஹீதுமாரப்³த⁴யத்நாஸ்தே ஹ்யப⁴வந்ப³லாத் ।
தாநாபதத ஏவாஸௌ ஜக³த்³தா⁴த்ரீ மதோ³த்கடா ॥ 77॥
ஶூலம் க³ஹீத்வா வேகே³ந பாதயாமாஸ பூ⁴தலே ।
ஸஸைந்யாந்நிஹதாஞ்ச்²ருத்வா தை³த்யாம்ஸ்த்ரீந்தா³நவேஶ்வரௌ ॥ 78॥
ஶும்ப⁴ஶ்சைவ நிஶும்ப⁴ஶ்ச ஸமாஜக்³மதுரோஜஸா ।
நிஶும்ப⁴ஶ்சைவ ஶும்ப⁴ஶ்ச க்ரு’த்வா யுத்³த⁴ம் மஹோத்கடம் ॥ 79॥
தே³வ்யாஶ்ச வஶகௌ³ ஜாதௌ நிஹதௌ ச தயாஸுரௌ ।
இதி தை³த்யவரம் ஶும்ப⁴ம் கா⁴தயித்வா ஜக³ந்மயீ ॥ 80॥
விபு³தை: ⁴ ஸம்ஸ்துதா தத்³வத்ஸாக்ஷாத்³வாகீ³ஶ்வரீ பரா ।
ஏவம் தே வர்ணிதோ ராஜந் ப்ராது³ர்பா⁴வோऽதிரம்யக: ॥ 81॥
கால்யாஶ்சைவ மஹாலக்ஷ்யா:ஸரஸ்வத்யா: க்ரமேண ச ।
பரா பரேஶ்வரீ தே³வீ ஜக³த்ஸர்க³ம் கரோதி ச ॥ 82॥
பாலநம் சைவ ஸம்ஹாரம் ஸைவ தே³வீ த³தா⁴தி ஹி ।
தாம் ஸமாஶ்ரய தே³வேஶீம் ஜக³ந்மோஹநிவாரிணீம் ॥ 83॥
மஹாமாயாம் பூஜ்யதமாம் ஸா கார்யம் தே விதா⁴ஸ்யதி ।
ஶ்ரீநாராயண உவாச ।
இதி ராஜா வச: ஶ்ருத்வா முநே: பரமஶோப⁴நம் ॥ 84॥
தே³வீம் ஜகா³ம ஶரணம் ஸர்வகாமப²லப்ரதா³ம் ।
நிராஹாரோ யதாத்மா ச தந்மநாஶ்ச ஸமாஹித: ॥ 85॥

தே³வீமூர்திம் ம்ரு’ண்மயீம் ச பூஜயாமாஸ ப⁴க்தித: ।
பூஜநாந்தே ப³லிம் தஸ்யை நிஜகா³த்ராஸ்ரு’ஜம் த³த³த் ॥ 86॥
ததா³ ப்ரஸந்நா தே³வேஶீ ஜக³த்³யோநி: க்ரு’பாவதீ ।
ப்ராது³ர்ப³பூ⁴வ புரதோ வரம் ப்³ரூஹீதி பா⁴ஷிணீ ॥ 87॥
ஸ ராஜா நிஜமோஹஸ்ய நாஶநம் ஜ்ஞாநமுத்தமம் ।
ராஜ்யம் நிஷ்கண்டகம் சைவ யாசதி ஸ்ம மஹேஶ்வரீம் ॥ 88॥
தே³வ்யுவாச ।
ராஜந்நிஷ்கண்டகம் ராஜ்யம் ஜ்ஞாநம் வை மோஹநாஶநம் ।
ப⁴விஷ்யதி மயா த³த்தமஸ்மிந்நேவ ப⁴வே தவ ॥ 89॥
அந்யச்ச ஶ‍்ரு’ணு பூ⁴பால ஜந்மாந்தரவிசேஷ்டிதம் ।
பா⁴நோர்ஜந்ம ஸமாஸாத்³ய ஸாவர்ணிர்ப⁴விதா ப⁴வாந் ॥ 90॥
தத்ர மந்வந்தரஸ்யாபி பதித்வம் ப³ஹுவிக்ரமம் ।
ஸந்ததிம் ப³ஹுலாம் சாபி ப்ராப்ஸ்யதே மத்³வராத்³ப⁴வாந் ॥ 91॥
ஏவம் த³த்த்வா வரம் தே³வீ ஜகா³மாத³ர்ஶநம் ததா³ ।
ஸோऽபி தே³வ்யா: ப்ரஸாதே³ந ஜாதோ மந்வந்தராதி⁴ப: ॥ 92॥
ஏவம் தே வர்ணிதம் ஸாதோ⁴ ஸாவர்ணேர்ஜந்ம கர்ம ச ।
ஏதத்பட²ம்ஸ்ததா² ஶ‍்ரு’ண்வந்தே³வ்யநுக்³ரஹமாப்நுயாத் ॥ 93॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் த³ஶமஸ்கந்தே⁴ தே³வீசரித்ரஸஹிதம்
ஸாவர்ணிமநுவ்ரு’தாந்தவர்ணநம் நாம த்³வாத³ஶோऽத்⁴யாய: ॥ 10.12॥

10.13 த்ரயோத³ஶோऽத்⁴யாய: । ப்⁴ராமரீசரித்ரவர்ணநம் ।
ஶ்ரீநாராயண உவாச ।
அதா²த: ஶ்ரூயதாம் ஶேஷமநூநாம் சித்ரமுத்³ப⁴வம் ।
யஸ்ய ஸ்மரணமாத்ரேண தே³வீப⁴க்தி: ப்ரஜாயதே ॥ 1॥
ஆஸந்வைவஸ்வதமநோ: புத்ரா:ஷட்³ விமலோத³யா: ।
கரூஷஶ்ச ப்ரு’ஷத்⁴ரஶ்ச நாபா⁴கோ³ தி³ஷ்ட ஏவ ச ॥ 2॥
ஶர்யாதிஶ்ச த்ரிஶங்குஶ்ச ஸர்வ ஏவ மஹாப³லா: ।

தத:ஷடே³வ தே க³த்வா காலிந்த்³யாஸ்தீரமுத்தமம் ॥ 3॥
நிராஹாரா ஜிதஶ்வாஸா: பூஜாம் சக்ருஸ்தத:ஸ்தி²தா: ।
தே³வ்யா மஹீமயீம் மூர்திம் விநிர்மாய ப்ரு’த²க்ப்ரு’த²க் ॥ 4॥
விவிதை⁴ருபசாரைஸ்தாம் பூஜயாமாஸுராத்³ரு’தா: ।
ததஶ்ச ஸர்வ ஏவைதே தப:ஸாரா மஹாப³லா: ॥ 5॥
ஜீர்ணபர்ணாஶநா வாயுப⁴க்ஷணாஸ்தோயஜீவநா: ।
தூ⁴ம்ரபாநா ரஶ்மிபாநா: க்ரமஶஶ்ச ப³ஹுஶ்ரமா: ॥ 6॥
ததஸ்தேஷாமாத³ரேணாராத⁴நம் குர்வதாம் ஸதா³ ।
விமலா மதிருத்பந்நா ஸர்வமோஹவிநாஶிநீ ॥ 7॥
ப³பூ⁴வுர்மநுபுத்ராஸ்தே தே³வீபாதை³கசிந்தநா: ।
மத்யா விமலயா தேஷாமாத்மந்யேவாகி²லம் ஜக³த் ॥ 8॥
த³ர்ஶநம் ஸஞ்ஜகா³மாஶு தத³த்³பு⁴தமிவாப⁴வத் ।
ஏவம் த்³வாத³ஶவர்ஷாந்தே தபஸா ஜக³தீ³ஶ்வரீ ॥ 9॥
ப்ராது³ர்ப³பூ⁴வ தே³வேஶீ ஸஹஸ்ரார்கஸமத்³யுதி: ।
தாம் த்³ரு’ஷ்ட்வா விமலாத்மாநோ ராஜபுத்ரா:ஷடே³வ தே ॥ 10॥
துஷ்டுவுர்ப⁴க்திநம்ராந்த:கரணா பா⁴வஸம்யுதா: ।
ராஜபுத்ரா ஊசு: ।
மஹேஶ்வரி ஜயேஶாநி பரமே கருணாலயே ॥ 11॥
வாக்³ப⁴வாராத⁴நப்ரீதே வாக்³ப⁴வப்ரதிபாதி³தே ।
க்லீங்காரவிக்³ரஹே தே³வி க்லீங்காரப்ரீதிதா³யிநி ॥ 12॥
காமராஜமநோமோத³தா³யிநீஶ்வரதோஷிணி ।
மஹாமாயே மோத³பரே மஹாஸாம்ராஜ்யதா³யிநி ॥ 13॥
விஷ்ண்வர்கஹரஶக்ராதி³ஸ்வரூபே போ⁴க³வர்தி⁴நி ।
ஏவம் ஸ்துதா ப⁴க³வதீ ராஜபுத்ரைர்மஹாத்மபி: ⁴ ॥ 14॥
ப்ரஸாத³ஸுமுகீ² தே³வீ ப்ரோவாச வசநம் ஶுப⁴ம் ।
தே³வ்யுவாச ।
ராஜபுத்ரா மஹாத்மாநோ ப⁴வந்தஸ்தபஸா யுதா: ॥ 15॥
நிஷ்கல்மஷா: ஶுத்³த⁴தி⁴யோ ஜாதா வை மது³பாஸநாத் ।

வரம் மநோக³தம் ஸர்வம் யாசத்⁴வமவிலம்பி³தம் ॥ 16॥
ப்ரஸந்நாஹம் ப்ரதா³ஸ்யாமி யுஷ்மாகம் மநஸி ஸ்தி²தம் ।
ராஜபுத்ரா ஊசு: ।
தே³வி நிஷ்கண்டகம் ராஜ்யம் ஸந்ததிஶ்சிரஜீவிநீ ॥ 17॥
போ⁴கா³அவ்யாஹதா காமம் யஶஸ்தேஜோ மதிஶ்ச ஹ ।
அகுண்டி²தத்வம் ஸர்வேஷாமேஷ ஏவ வரோ ஹித: ॥ 18॥
தே³வ்யுவாச ।
ஏவமஸ்து ச ஸர்வேஷாம் ப⁴வதாம் யந்மநோக³தம் ।
அதா²ந்யத³பி மே வாக்யம் பூ⁴யதாமாத³ராதி³த³ம் ॥ 19॥
ப⁴வந்த:ஸர்வ ஏவைதே மந்வந்தரபதீஶ்வரா: ।
ஸந்தத்யா தீ³ர்க⁴யா போ⁴கை³ரநேகைரபி ஸங்க³ம: ॥ 20॥
அக²ண்டி³தப³லைஶ்வர்யம் யஶஸ்தேஜோவிபூ⁴தய: ।
ப⁴விதாரோ மத்ப்ரஸாதா³த்³ராஜபுத்ரா: க்ரமேண து ॥ 21॥
ஶ்ரீநாராயண உவாச ।
ஏவம் தேப்⁴யோ வராந்த³த்த்வா ப்⁴ராமரீ ஜக³த³ம்பி³கா ।
அந்தர்தா⁴நம் ஜகா³மாஶு ப⁴க்த்யா தை:ஸம்ஸ்துதா ஸதீ ॥ 22॥
தே ராஜபுத்ரா:ஸர்வேऽபி தஸ்மிஞ்ஜந்மந்யநுத்தமம் ।
ராஜ்யம் மஹீக³தாந்போ⁴கா³ந்பு³பு⁴ஜுஶ்ச மஹௌஜஸ: ॥ 23॥
ஸந்ததிம் சாக²ண்டி³தாம் தே ஸமுத்பாத்³ய மஹீதலே ।
வம்ஶம் ஸம்ஸ்தா²ப்ய ஸர்வேऽபி மநூநாம் பதயோऽப⁴வந் ॥ 24॥
ப⁴வாந்தரே க்ரமேணைவ ஸாவர்ணிபத³பா⁴கி³ந: ।
ப்ரத²மோ த³க்ஷஸாவர்ணிர்நவமோ மநுரீரித: ॥ 25॥
அவ்யாஹதப³லோ தே³வ்யா: ப்ரஸாதா³த³ப⁴வத்³விபு:⁴ ।
த்³விதீயோ மேருஸாவர்ணிர்த³ஶமோ மநுரேவ ச ॥ 26॥
ப³பூ⁴வ மந்வந்தரபோ மஹாதே³வீப்ரஸாத³த: ।
த்ரு’தீயோ மநுராக்²யாத:ஸூர்யஸாவர்ணிநாமக: ॥ 27॥
ஏகாத³ஶோ மஹோத்ஸாஹஸ்தபஸா ஸ்வேந பா⁴வித: ।
சதுர்த²ஶ்சந்த்³ரஸாவர்ணிர்த்³வாத³ஶோ மநுராட்³ விபு: ⁴ ॥ 28॥

தே³வீஸமாராத⁴நேந ஜாதோ மந்வந்தரேஶ்வர: ।
பஞ்சமோ ருத்³ரஸாவர்ணிஸ்த்ரயோத³ஶமநு:ஸ்ம்ரு’த: ॥ 29॥
மஹாப³லோ மஹாஸத்த்வோ ப³பூ⁴வ ஜக³தீ³ஶ்வர: ।
ஷஷ்ட²ஶ்ச விஷ்ணுஸாவர்ணிஶ்சதுர்த³ஶமநு: க்ரு’தீ ॥ 30॥
ப³பூ⁴வ தே³வீவரதோ ஜக³தாம் ப்ரதி²த: ப்ரபு:⁴ ।
சதுர்த³ஶைதே மநவோ மஹாதேஜோப³லைர்யுதா: ॥ 31॥
தே³வ்யாராத⁴நத: பூஜ்யா வந்த்³யா லோகேஷு நித்யஶ: ।
மஹாப்ரதாபிந:ஸர்வே ப்⁴ராமர்யாஸ்து ப்ரஸாத³த: ॥ 32॥
நாரத³ உவாச ।
கேயம் ஸா ப்⁴ராமரீ தே³வீ கத²ம் ஜாதா கிமாத்மிகா ।
ததா³க்²யாநம் வத³ ப்ராஜ்ஞ விசித்ரம் ஶோகநாஶகம் ॥ 33॥
ந த்ரு’ப்திமதி⁴க³ச்சா²மி பிப³ந்தே³வீகதா²ம்ரு’தம் ।
அம்ரு’தம் பிப³தாம் ம்ரு’த்யுர்நாஸ்ய ஶ்ரவணதோ யத: ॥ 34॥
ஶ்ரீநாராயண உவாச ।
ஶ‍்ரு’ணு நாரத³ வக்ஷ்யாமி ஜக³ந்மாதுர்விசேஷ்டிதம் ।
அசிந்த்யாவ்யக்தரூபாயா விசித்ரம் மோக்ஷதா³யகம் ॥ 35॥
யத்³யச்சரித்ரம் ஶ்ரீதே³வ்யாஸ்தத்ஸர்வம் லோகஹேதவே ।
நிர்வ்யாஜயா கருணயா புத்ரே மாதுர்யதா² ததா² ॥ 36॥
பூர்வம் தை³த்யோ மஹாநாஸீத³ருணாக்²யோ மஹாப³ல: ।
பாதாலே தை³த்யஸம்ஸ்தா²நே தே³வத்³வேஷீ மஹாக²ல: ॥ 37॥
ஸ தே³வாஞ்ஜேதுகாமஶ்ச சகார பரமம் தப: ।
பத்³மஸம்ப⁴வமுத்³தி³ஶ்ய ஸ நஸ்த்ராதா ப⁴விஷ்யதி ॥ 38॥
க³த்வா ஹிமவத: பார்ஶ்வே க³ங்கா³ஜலஸுஶீதலே ।
பக்வபர்ணாஶநோ யோகீ³ஸந்நிருத்⁴ய மருத்³க³ணம் ॥ 39॥
கா³யத்ரீஜபஸம்ஸக்த:ஸகாமஸ்தமஸா யுத: ।
த³ஶவர்ஷஸஹஸ்ராணி ததோ வாரிகணாஶந: ॥ 40॥
த³ஶவர்ஷஸஹஸ்ராணி தத: பவநபோ⁴ஜந: ।
த³ஶவர்ஷஸஹஸ்ராணி நிராஹாரோऽப⁴வத்தத: ॥ 41॥

ஏவம் தபஸ்யதஸ்தஸ்ய ஶரீராது³த்தி²தோऽநல: ।
த³தா³ஹ ஜக³தீம் ஸர்வாம் தத³த்³பு⁴தமிவாப⁴வத் ॥ 42॥
கிமித³ம் கிமித³ம் சேதி தே³வா:ஸர்வே சகம்பிரே ।
ஸந்த்ரஸ்தா:ஸகலா லோகா ப்³ரஹ்மாணம் ஶரணம் யயு: ॥ 43॥
விஜ்ஞாபிதம் தே³வவரை: ஶ்ருத்வா தத்ர சதுர்முக:² ।
கா³யத்ரீஸஹிதோ ஹம்ஸஸமாரூடோ⁴ யயௌ முதா³ ॥ 44॥
ப்ராணமாத்ராவஶிஷ்டம் தம் த⁴மநீஶதஸங்குலம் ।
ஶுஷ்கோத³ரம் க்ஷாமகா³த்ரம் த்⁴யாநமீலிதலோசநம் ॥ 45॥
த³த³ர்ஶ தேஜஸா தீ³ப்தம் த்³விதீயமிவ பாவகம் ।
வரம் வரய ப⁴த்³ரம் தே வத்ஸ யந்மநஸி ஸ்தி²தம் ॥ 46॥
ஶ்ருதிமாத்ரேண ஸந்தோஷகாரகம் வாக்யமூசிவாந் ।
ஶ்ருத்வா ப்³ரஹ்மமுகா²த்³வாணீம் ஸுதா⁴தா⁴ராமிவாருண: ॥ 47॥
உந்மீலிதாக்ஷ: புரதோ த³த³ர்ஶ ஜலஜோத்³ப⁴வம் ।
கா³யத்ரீஸஹிதம் தே³வம் சதுர்வேத³ஸமந்விதம் ॥ 48॥
அக்ஷஸ்ரக்குண்டி³காஹஸ்தம் ஜபந்தம் ப்³ரஹ்ம ஶாஶ்வதம் ।
த்³ரு’ஷ்ட்வோத்தா²ய நநாமாத²ஸ்துத்வா ச விவிதை: ⁴ ஸ்தவை: ॥ 49॥
வரம் வவ்ரே ஸ்வபு³த்³தி⁴ஸ்த²ம் மா ப⁴வேந்ம்ரு’த்யுரித்யபி ।
ஶ்ருத்வாருணவசோ ப்³ரஹ்மா போ³த⁴யாமாஸ ஸாத³ரம் ॥ 50॥
ப்³ரஹ்மவிஷ்ணுமஹேஶாத்³யா ம்ரு’த்யுநா கவலீக்ரு’தா: ।
ததா³ந்யேஷாம் து கா வார்தா மரணே தா³நவோத்தம ॥ 51॥
வரம் யோக்³யம் ததோ ப்³ரூஹி தா³தும் ய: ஶக்யதே மயா ।
நாத்ராக்³ரஹம் ப்ரகுர்வந்தி பு³த்³தி⁴மந்தோ ஜநா: க்வசித் ॥ 52॥
இதி ப்³ரஹ்மவச: ஶ்ருத்வா புந: ப்ரோவாச ஸாத³ரம் ।
ந யுத்³தே⁴ ந ச ஶஸ்த்ராஸ்த்ராந்ந பும்ப்⁴யோ நாபி யோஷித: ॥ 53॥
த்³விபாத்³ப்⁴யோ வா சதுஷ்பாத்³ப்⁴யோ நோப⁴யாகாரதஸ்ததா² ।
ப⁴வேந்மே ம்ரு’த்யுரித்யேவம் தே³வ தே³ஹி வரம் ப்ரபோ⁴ ॥ 54॥
ப³லம் ச விபுலம் தே³ஹி யேந தே³வஜயோ ப⁴வேத் ।
இதி தஸ்ய வச: ஶ்ருத்வா ததா²ஸ்த்விதி வசோऽப்³ரவீத் ॥ 55॥

த³த்த்வா வரம் ஜகா³மாஶு பத்³மஜ:ஸ்வம் நிகேதநம் ।
ததோऽருணாக்²யோ தை³த்யஸ்து பாதாலாத்ஸ்வாஶ்ரயஸ்தி²தாந் ॥ 56॥
தை³த்யாநாகாரயாமாஸ ப்³ரஹ்மணோ வரத³ர்பித: ।
ஆக³த்ய தேऽஸுரா:ஸர்வே தை³த்யேஶம் தம் ப்ரசக்ரிரே ॥ 57॥
தூ³தம் ச ப்ரேஷயாமாஸுர்யுத்³தா⁴ர்த²மமராவதீம் ।
தூ³தவாக்யம் ததா³ ஶ்ருத்வா தே³வராட்³ ப⁴யகம்பித: ॥ 58॥
தே³வை:ஸார்த⁴ம் ஜகா³மாஶு ப்³ரஹ்மண:ஸத³நம் ப்ரதி ।
ப்³ரஹ்மவிஷ்ணூ புரஸ்க்ரு’த்ய ஜக்³முஸ்தே ஶங்கராலயம் ॥ 59॥
விசாரம் சக்ரிரே தத்ர வதா⁴ர்த²ம் தே ஸுரத்³ருஹாம் ।
ஏதஸ்மிந்ஸமயே தத்ர தை³த்யஸேநாஸமாவ்ரு’த: ॥ 60॥
அருணாக்²யோ தை³த்யராஜோ ஜகா³மாஶு த்ரிவிஷ்டபம் ।
ஸூர்யேந்து³யமவஹ்நீநாமதி⁴காராந்ப்ரு’த²க்ப்ரு’த²க் ॥ 61॥
ஸ்வயம் சகார தபஸா நாநாரூபத⁴ரோ முநே ।
ஸ்வஸ்வஸ்தா²நச்யுதா:ஸர்வே ஜக்³மு:கைலாஸமண்ட³லம் ॥ 62॥
ஶஶம்ஸு: ஶங்கரம் தே³வா:ஸ்வஸ்வது:³க²ம் ப்ரு’த²க்ப்ரு’த²க் ।
மஹாந் விசாரஸ்தத்ராஸீத்கிம் கர்தவ்யமத: பரம் ॥ 63॥
ந யுத்³தே⁴ந ச ஶஸ்த்ராஸ்த்ரைர்ந பும்ப்⁴யோ நாபி யோஷித: ।
த்³விபாத்³ப்⁴யோ வா சதுஷ்பாத்³ப்⁴யோ நோப⁴யாகாரதோऽபி வா ॥ 64॥
ம்ரு’த்யுர்ப⁴வேதி³தி ப்³ரஹ்மா ப்ரோவாச வசநம் யத: ।
இதி சிந்தாதுரா:ஸர்வே கர்தும் கிஞ்சிந்ந ச க்ஷமா: ॥ 65॥
ஏதஸ்மிந்ஸமயே தத்ர வாக³பூ⁴த³ஶரீரிணீ ।
ப⁴ஜத்⁴வம் பு⁴வநேஶாநீம் ஸா வ: கார்யம் விதா⁴ஸ்யதி ॥ 66॥
கா³யத்ரீஜபஸம்ஸக்தோ தை³த்யராட்³ யதி³ தாம் த்யஜேத் ।
ம்ரு’த்யுயோக்³யஸ்ததா³ பூ⁴யாதி³த்யுச்சைஸ்தோஷகாரிணீ ॥ 67॥
ஶ்ருத்வா தை³வீம் ததா² வாணீம் மந்த்ரயாமாஸுராத்³ரு’தா: ।
ப்³ரு’ஹஸ்பதிம் ஸமாஹூய வசநம் ப்ராஹ தே³வராட் ॥ 68॥
கு³ரோ க³ச்ச²ஸுராணாம் து கார்யார்த²மஸுரம் ப்ரதி ।

யதா² ப⁴வேச்ச கா³யத்ரீத்யாக³ஸ்தஸ்ய ததா²குரு ॥ 69॥
அஸ்மாபி:⁴ பரமேஶாநீ ஸேவ்யதே த்⁴யாநயோக³த: ।
ப்ரஸந்நா ஸா ப⁴க³வதீ ஸாஹாய்யம் தே கரிஷ்யதி ॥ 70॥
இத்யாதி³ஶ்ய கு³ரும் ஸர்வே ஜக்³முர்ஜாம்பூ³நதே³ஶ்வரீம் ।
ஸாஸ்மாந்தை³த்யப⁴யத்ரஸ்தாந் பாலயிஷ்யதி ஶோப⁴நா ॥ 71॥
தத்ர க³த்வா தபஶ்சர்யாம் சக்ரு:ஸர்வே ஸுநிஷ்டி²தா: ।
மாயாபீ³ஜஜபாஸக்தா தே³வீமக²பராயணா: ॥ 72॥
ப்³ரு’ஹஸ்பதிஸ்ததா³ ஶீக்⁴ரம் ஜகா³மாஸுரஸந்நிதௌ⁴ ।
ஆக³தம் முநிவர்யம் தம் பப்ரச்சா²த²ஸ தை³த்யராட் ॥ 73॥
முநே குத்ராக³ம: கஸ்மாத்கிமர்த²மிதி மே வத³ ।
நாஹம் யுஷ்மத்பக்ஷபாதீ ப்ரத்யுதாராதிரேவ ச ॥ 74॥
இதி தஸ்ய வச: ஶ்ருத்வா ப்ரோவாச முநிநாயக: ।
அஸ்மத்ஸேவ்யா ச யா தே³வீ ஸா த்வயா பூஜ்யதேऽநிஶம் ॥ 75॥
தஸ்மாத³ஸ்மத்பக்ஷபாதீ ந ப⁴வேஸ்த்வம் கத²ம் வத³ ।
இதி தஸ்ய வச: ஶ்ருத்வா மோஹிதோ தே³வமாயயா ॥ 76॥
தத்யாஜ பரமம் மந்த்ரமபி⁴மாநேந ஸத்தம ।
கா³யத்ரீத்யாக³தோ தை³த்யோ நிஸ்தேஜஸ்கோ ப³பூ⁴வ ஹ ॥ 77॥
க்ரு’தகார்யோ கு³ருஸ்தஸ்மாத்ஸ்தா²நாந்நிர்க³தவாந்புந: ।
ததோ வ்ரு’த்தாந்தமகி²லம் கத²யாமாஸ வஜ்ரிணே ॥ 78॥
ஸந்துஷ்டாஸ்தே ஸுரா:ஸர்வே பே⁴ஜிரே பரமேஶ்வரீம் ।
ஏவம் ப³ஹுக³தே காலே கஸ்மிம்ஶ்சித்ஸமயே முநே ॥ 79॥
ப்ராது³ராஸீஜ்ஜக³ந்மாதா ஜக³ந்மங்க³ளகாரிணீ ।
கோடிஸூர்யப்ரதீகாஶா கோடிகந்த³ர்பஸுந்த³ரீ ॥ 80॥
சித்ராநுலேபநா தே³வீ சித்ரவாஸோயுகா³ந்விதா ।
விசித்ரமால்யாப⁴ரணா சித்ரப்⁴ரமரமுஷ்டிகா ॥ 81॥
வராப⁴யகரா ஶாந்தா கருணாம்ரு’தஸாக³ரா ।
நாநாப்⁴ரமரஸம்யுக்தபுஷ்பமாலாவிராஜிதா ॥ 82॥

ப்⁴ராமரீபி⁴ர்விசித்ராபி⁴ரஸங்க்²யாபி: ⁴ ஸமாவ்ரு’தா ।
ப்⁴ரமரைர்கா³யமாநைஶ்ச ஹ்ரீங்காரமநுமந்வஹம் ॥ 83॥
ஸமந்தத: பரிவ்ரு’தா கோடிகோடிபி⁴ரம்பி³கா ।
ஸர்வஶ‍்ரு’ங்கா³ரவேஷாட்⁴யா ஸர்வவேத³ப்ரஶம்ஸிதா ॥ 84॥
ஸர்வாத்மிகா ஸர்வமயீ ஸர்வமங்க³ளரூபிணீ ।
ஸர்வஜ்ஞா ஸர்வஜநநீ ஸர்வா ஸர்வேஶ்வரீ ஶிவா ॥ 85॥
த்³ரு’ஷ்ட்வா தாம் தரலாத்மாநோ தே³வா ப்³ரஹ்மபுரோக³மா: ।
துஷ்டுவுர்ஹ்ரு’ஷ்டமநஸோ விஷ்டரஶ்ரவஸாம் ஶிவாம் ॥ 86॥
தே³வா ஊசு: ।
நமோ தே³வி மஹாவித்³யே ஸ்ரு’ஷ்டிஸ்தி²த்யந்தகாரிணி ।
நம: கமலபத்ராக்ஷி ஸர்வாதா⁴ரே நமோऽஸ்து தே ॥ 87॥
ஸவிஶ்வதைஜஸப்ராஜ்ஞவிராட்ஸூத்ராத்மிகே நம: ।
நமோ வ்யாக்ரு’தரூபாயை கூடஸ்தா²யை நமோ நம: ॥ 88॥
து³ர்கே³ஸர்கா³தி³ரஹிதே து³ஷ்டஸம்ரோத⁴நார்க³லே ।
நிரர்க³லப்ரேமக³ம்யே ப⁴ர்கே³ தே³வி நமோऽஸ்து தே ॥ 89॥
நம:ஶ்ரீகாலிகே மாதர்நமோ நீலஸரஸ்வதி ।
உக்³ரதாரே மஹோக்³ரே தே நித்யமேவ நமோ நம: ॥ 90॥
நம: பீதாம்ப³ரே தே³வி நமஸ்த்ரிபுரஸுந்த³ரி ।
நமோ பை⁴ரவி மாதங்கி³தூ⁴மாவதி நமோ நம: ॥ 91॥
சி²ந்நமஸ்தே நமஸ்தேऽஸ்துக்ஷீரஸாக³ரகந்யகே ।
நம: ஶாகம்ப⁴ரி ஶிவே நமஸ்தே ரக்தத³ந்திகே ॥ 92॥
நிஶும்ப⁴ஶும்ப⁴த³லநி ரக்தபீ³ஜவிநாஶிநி ।
தூ⁴ம்ரலோசநநிர்ணாஶே வ்ரு’த்ராஸுரநிப³ர்ஹிணி ॥ 93॥
சண்ட³முண்ட³ப்ரமதி²நி தா³நவாந்தகரே ஶிவே ।
நமஸ்தே விஜயே க³ங்கே³ ஶாரதே³ விகசாநநே ॥ 94॥
ப்ரு’த்²வீரூபே த³யாரூபே தேஜோரூபே நமோ நம: ।
ப்ராணரூபே மஹாரூபே பூ⁴தரூபே நமோऽஸ்து தே ॥ 95॥
விஶ்வமூர்தே த³யாமூர்தே த⁴ர்மமூர்தே நமோ நம: ।

தே³வமூர்தே ஜ்யோதிமூர்தே ஜ்ஞாநமூர்தே நமோऽஸ்து தே ॥ 96॥
கா³யத்ரி வரதே³ தே³வி ஸாவித்ரி ச ஸரஸ்வதி ।
நம:ஸ்வாஹே ஸ்வதே⁴ மாதர்த³க்ஷிணே தே நமோ நம: ॥ 97॥
நேதி நேதீதி வாக்யைர்யா போ³த்⁴யதே ஸகலாக³மை: ।
ஸர்வப்ரத்யக்ஸ்வரூபாம் தாம் ப⁴ஜாம: பரதே³வதாம் ॥ 98॥
ப்⁴ரமரைர்வேஷ்டிதா யஸ்மாத்³ ப்⁴ராமரீ யா தத:ஸ்ம்ரு’தா ।
தஸ்யை தே³வ்யை நமோ நித்யம் நித்யமேவ நமோ நம: ॥ 99॥
நமஸ்தே பார்ஶ்வயோ: ப்ரு’ஷ்டே² நமஸ்தே புரதோऽம்பி³கே ।
நம ஊர்த்⁴வம் நமஶ்சாத: ⁴ ஸர்வத்ரைவ நமோ நம: ॥ 100॥
க்ரு’பாம் குரு மஹாதே³வி மணித்³வீபாதி⁴வாஸிநி ।
அநந்தகோடிப்³ரஹ்மாண்ட³நாயிகே ஜக³த³ம்பி³கே ॥ 101॥
ஜய தே³வி ஜக³ந்மாதர்ஜய தே³வி பராத்பரே ।
ஜய ஶ்ரீபு⁴வநேஶாநி ஜய ஸர்வோத்தமோத்தமே ॥ 102॥
கல்யாணகு³ணரத்நாநாமாகரே பு⁴வநேஶ்வரி ।
ப்ரஸீத³ பரமேஶாநி ப்ரஸீத³ ஜக³தோரணே ॥ 103॥
ஶ்ரீநாராயண உவாச ।
இதி தே³வவச: ஶ்ருத்வா ப்ரக³ல்ப⁴ம் மது⁴ரம் வச: ।
உவாச ஜக³த³ம்பா³ஸா மத்தகோகிலபா⁴ஷிணீ ॥ 104॥
தே³வ்யுவாச ।
ப்ரஸந்நாஹம் ஸதா³ தே³வா வரதே³ஶஶிகா²மணி: ।
ப்³ருவந்து விபு³தா: ⁴ ஸர்வே யதே³வ ஸ்யாச்சிகீர்ஷிதம் ॥ 105॥
தே³வீவாக்யம் ஸுரா: ஶ்ருத்வா ப்ரோசுர்து:³க²ஸ்ய காரணம் ।
து³ஷ்டதை³த்யஸ்ய சரிதம் ஜக³த்³பா³தா⁴கரம் பரம் ॥ 106॥
தே³வப்³ராஹ்மணவேதா³நாம் ஹேலநம் நாஶநம் ததா² ।
ஸ்தா²நப்⁴ரம்ஶம் ஸுராணாம் ச கத²யாமாஸுராத்³ரு’தா: ॥ 107॥
ப்³ரஹ்மணோ வரதா³நம் ச யதா²வத்தே ஸமூசிரே ।
ஶ்ருத்வா தே³வமுகா²த்³வாணீம் மஹாப⁴க³வதீ ததா³ ॥ 108॥
ப்ரேரயாமாஸ ஹஸ்தஸ்தா²ந்ப்⁴ரமராந்ப்⁴ராமரீ ததா³ ।

பார்ஶ்வஸ்தா²நக்³நபா⁴க³ஸ்தா²ந்நாநாரூபத⁴ராம்ஸ்ததா² ॥ 110॥
ஜநயாமாஸ ப³ஹுஶோ யைர்வ்யாப்தம் பு⁴வநத்ரயம் ।
மடசீயூத²வத்தேஷாம் ஸமுதா³யஸ்து நிர்க³த: ॥ 110॥
ததா³ந்தரிக்ஷம் தைர்வ்யாப்தமந்த⁴கார:க்ஷிதாவபூ⁴த் ।
தி³வி பர்வதஶ‍்ரு’ங்கே³ஷு த்³ருமேஷு விபிநேஷ்வபி ॥ 111॥
ப்⁴ரமரா ஏவ ஸஞ்ஜாதாஸ்தத³த்³பு⁴தமிவாப⁴வத் ।
தே ஸர்வே தை³த்யவக்ஷாம்ஸி தா³ரயாமாஸுருத்³க³தா: ॥ 112॥
நரம் மது⁴ஹரம் யத்³வந்மக்ஷிகா: கோபஸம்யுதா: ।
உபாயோ ந ச ஶஸ்த்ராணாம் ததா²ஸ்த்ராணாம் ததா³ப⁴வத் ॥ 113॥
ந யுத்³த⁴ம் ந ச ஸம்பா⁴ஷா கேவலம் மரணம் க²லு ।
யஸ்மிந்யஸ்மிந்ஸ்த²லே யே யே ஸ்தி²தா தை³த்யா யதா² யதா² ॥ 114॥
தத்ரைவ ச ததா²ஸர்வே மரணம் ப்ராபுருத்ஸ்மயா: ।
பரஸ்பரம் ஸமாசாரோ ந கஸ்யாப்யப⁴வத்ததா³ ॥ 115॥
க்ஷணமாத்ரேண தே ஸர்வே விநஷ்டா தை³த்யபுங்க³வா: ।
க்ரு’த்வேத்த²ம் ப்⁴ரமரா: கார்யம் தே³வீநிகடமாயயு: ॥ 116॥
ஆஶ்சர்யமேததா³ஶ்சர்யமிதி லோகா:ஸமூசிரே ।
கிம் சித்ரம் ஜக³த³ம்பா³யா யஸ்யா மாயேயமீத்³ரு’ஶீ ॥ 117॥
ததோ தே³வக³ணா:ஸர்வே ப்³ரஹ்மவிஷ்ணுபுரோக³மா: ।
நிமக்³நா ஹர்ஷஜலதௌ⁴ பூஜயாமாஸுரம்பி³காம் ॥ 118॥
நாநோபசாரைர்விவிதை⁴ர்நாநோபாயநபாணய: ।
ஜயஶப்³த³ம் ப்ரகுர்வாணா முமுசு:ஸுமநாம்ஸி ச ॥ 119॥
தி³வி து³ந்து³ப⁴யோ நேது³ர்நந்ரு’துஶ்சாப்ஸரோக³ணா: ।
பேடு²ர்வேதா³ந்முநிஶ்ரேஷ்டா² க³ந்த⁴ர்வாத்³யா ஜகு³ஸ்ததா² ॥ 120॥
ம்ரு’த³ங்க³முரஜாவீணாட⁴க்காட³மருநி:ஸ்வநை: ।
க⁴ண்டாஶங்க²நிநாதை³ஶ்ச வ்யாப்தமாஸீஜ்ஜக³த்த்ரயம் ॥ 121॥
நாநாஸ்தோத்ரைஸ்ததா³ஸ்துத்வா மூர்த்⁴ந்யாதா⁴யாஜ்ஜலீம்ஸ்ததா² ।
ஜய மாதர்ஜயேஶாநீத்யேவம் ஸர்வே ஸமூசிரே ॥ 122॥

devIbhAgavatam10.pdf 41



10ஶ்ரீமத்³தே³வீபா⁴க³வதமஹாபுராணே த³ஶம: ஸ்கந்த:⁴

ததஸ்துஷ்டா மஹாதே³வீ வராந்த³த்த்வா ப்ரு’த²க்ப்ரு’த²க் ।
ஸ்வஸ்மிம்ஶ்ச விபுலாம் ப⁴க்திம் ப்ரார்தி²தா தைர்த³தௌ³ ச தாம் ॥ 123॥
பஶ்யதாமேவ தே³வாநாமந்தர்தா⁴நம் க³தா தத: ।
இதி தே ஸர்வமாக்²யாதம் ப்⁴ராமர்யாஶ்சரிதம் மஹத் ॥ 124॥
பட²தாம் ஶ‍்ரு’ண்வதாம் சைவ ஸர்வபாபப்ரணாஶநம் ।
ஶ்ருதமாஶ்சர்யஜநகம் ஸம்ஸாரார்ணவதாரகம் ॥ 125॥
ஏவம் மநூநாம் ஸர்வேஷாம் சரிதம் பாபநாஶநம் ।
தே³வீமாஹாத்ம்யஸம்யுக்தம் பட²ஞ்ஶ‍்ரு’ண்வஞ்ஶுப⁴ப்ரத³ம் ॥ 126॥
யஶ்சைதத்பட²தே நித்யம் ஶ‍்ரு’ணுயாத்³யோऽநிஶம் நர: ।
ஸர்வபாபவிநிர்முக்தோ தே³வீஸாயுஜ்யமாப்நுயாத் ॥ 127॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் த³ஶமஸ்கந்தே⁴
ப்⁴ராமரீசரித்ரவர்ணநம் நாம த்ரயோத³ஶோऽத்⁴யாய: ॥ 10.13॥
॥ இதி ஶ்ரீமத்³தே³வீபா⁴க³வதே மஹாபுராணே த³ஶமஸ்கந்த: ⁴ ஸமாப்த: ॥

